
leoad’ko8A’16jvk7ko7totg]0kmydkoltrkcsj’-kfF gfujomkfŝ;’ 86h xDo **@  3m]tla[ c]t 3m]tlkoG $!#&@@F $&$&*#   Email: phouthen.na@gmail.com

vjko8+|hk @
 

PHOUTHEN PASAXON

vjko8+|hk @
 

vjko8+|hk #
 

vjko8+|hk #
 

	 (ສພຊ)	ວັນທີ	29	ທັນ
ວາ	 2021,	 ທີ່ເມືອງວັງວຽງ	
ແຂວງວຽງຈັນ	 ສະຖາບັນຄົ້ນ

ຄວ້ານິຕິກໍາ	ສະພາແຫ່ງຊາດ	ໄດ້
ໄຂກອງປະຊຸມການຍົກສູງຂີດ
ຄວາມສາມາດໃຫ້ແກ່ສະມາຊິກ

ສະພາແຫ່ງຊາດ	 (ສສຊ)	 ແລະ	
ສະມາຊິກສະພາປະຊາຊົນຂ້ັນ
ແຂວງ	(ສສຂ)	05	ປີ	(2021-

2025)	 ໂດຍການເປັນປະທານ
ຂອງທ່ານ	ນາງ	ສູນທອນ	ໄຊຍະ
ຈັກ	 ຮອງປະທານສະພາແຫ່ງ
ຊາດ,	 ເຂົ້າຮ່ວມມີ	ທ່ານ	ຢາງກູ້	
ຢາງລືໄຊ	 ຫົວໜ້າສະຖາບັນຄົ້ນ
ຄວ້ານິຕິກໍາສະພາແຫ່ງຊາດ,	
ທ່ານ	ນາງ	ປິ່ງຄໍາ	ລາຊະສິມມາ	
ເລຂາທິການສະພາແຫ່ງຊາດ,	
ທ່ານ	ສຸບັນ	ສະວະບຸດ	ປະທານ
ກຳມາທິການວຽກງານສະມາ
ຊິກສະພາແຫ່ງຊາດ,	 ມີຮອງເລ
ຂາທິການສະພາແຫ່ງຊາດ,	 ຫົວ
ຫນ້າກອງເລຂາຄຸ້ມຄອງແຫລ່ງ
ທຶນຊ່ວຍເຫລືອລ້າ,	 ຮອງຫົວ
ໜ້າສະຖາບັນຄົ້ນຄວ້ານິຕິກຳສະ

ແນກສຶກສາທິການ	 ແລະ	 ກິລາ
ແຂວງ	 ໂດຍການເປັນປະທານ

(ສພຊ)	 ກອງປະຊຸມ
ສະໄໝສາມັນເທື່ອທີ	 2	 ຂອງ
ສະພາປະຊາຊົນແຂວງ	 (ສພຂ)	
ໄຊຍະບູລີ	 ຊຸດທີ	 II	 ໄດ້ອັດລົງ

ດ້ວຍຜົນສໍາເລັດອັນຈົບງາມ	
ໃນວັນທີ	 31	 ທັນວາຜ່ານມາ,	
ພາຍຫລັງດໍາເນີນມາເປັນເວລາ	
2	 ວັນເຄິ່ງ	 ທີ່ຫ້ອງປະຊຸມພະ

	 (ສພຊ)	 ລະຫວ່າງວັນ
ທີ	 22-23	 ທັນວາຜ່ານມາ,	
ທ່ານ	ສຸບັນ	ສະວະບຸດ	ປະທານ
ກໍາມາທິການວຽກງານສະມາ
ຊິກສະພາແຫ່ງຊາດ	 (ກວສຊ)	
ພ້ອມດ້ວຍຄະນະ	 ໄດ້ເຄື່ອນ
ໄຫວຕິດຕາມຊຸກຍູ້	 ແລະ	 ເກັບ
ກໍາຂ້ໍມູນການເຄື່ອນໄຫວວຽກ
ງານຂອງຄະນະສະມາຊິກສະພາ
ແຫ່ງຊາດ	 (ສສຊ)	 ປະຈໍາເຂດ
ເລືອກຕັ້ງທີ	 14	 ແຂວງສາລະ
ວັນ	 ຢູ່ສະພາປະຊາຊົນແຂວງ	
(ສພຂ)	ໂດຍການຕ້ອນຮັບຂອງ
ທ່ານ	 ສີເຮັງ	 ຫອມສົມບັດ	 ປະ
ທານຄະນະ	 ສສຊ	 ປະຈຳເຂດ
ເລືອກຕັ້ງ,	 ມີຄະນະປະຈໍາ,	 ຄະ
ນະກໍາມະການ	ສພຂ,		 ຄະນະເລ
ຂາທິການ,	 ພະນັກງານ-ລັດຖະ
ກອນເຂົ້າຮ່ວມ;	 ໃນການຢ້ຽມ

ຢາມ	 ແລະ	 ເຮັດວຽກຢູ່	 ສພຂ	
ຄັ້ງນີ້,	ຄະນະໄດ້ຮັບຟັງການລາຍ
ງານກ່ຽວກັບຜົນສໍາເລັດການ
ເຄື່ອນໄຫວວຽກງານໂດຍຫຍ້ໍ
ໃນໄລຍະຜ່ານມາ	 ຂອງຄະນະ	
ສສຊ	ປະຈໍາເຂດເລືອກຕັ້ງ	ພ້ອມ
ນັ້ນ,	 ກໍໄດ້ຍົກໃຫ້ເຫັນຂໍ້ສະ
ດວກ,	 ຂໍ້ຫຍຸ້ງຍາກ,	 ຂໍ້ສະເໜີ
ຈໍານວນໜຶ່ງ;	 ໃນກອງປະຊຸມ
ບັນດາຜູ້ເຂ້ົາຮ່ວມໄດ້ປະກອບ
ຄໍາຄິດ,	 ຄໍາເຫັນ,	 ຄໍາສະເໜີໃນ
ບາງບັນຫາ	 ທັງເປັນການຂໍທິດ
ຊີ້ນໍາຈາກຂັ້ນເທິງ.	
	 ຈາກນັ້ນ,	 ທ່ານ	 ສຸບັນ	
ສະວະບຸດ	ພ້ອມດ້ວຍຄະນະ	ໄດ້
ເຄື່ອນໄຫວເຮັດວຽກຢູ່ເມືອງວາ
ປີ	ແລະ	ເມືອງຄົງເຊໂດນ,	ມີຄະ
ນະນໍາຂອງເມືອງ,	 ສະມາຊິກສະ
ພາປະຊາຊົນແຂວງປະຈໍາເມືອງ

ວາປີ,	 ເມືອງຄົງເຊໂດນ,	 ເລຂາ
ພັກບ້ານອ້ອມຂ້າງເມືອງ.	 ໃນ
ການເຄື່ອນໄຫວທັງ	 2	 ເມືອງ	
ແມ່ນໄດ້ຮັບຟັງການລາຍງານ
ຈາກເລຂາພັກເມືອງ	 ເຊິ່ງຍົກ
ໃຫ້ເຫັນເຖິງສະພາບລວມຂອງ
ເມືອງ,	 ການຈັດຕັ້ງຜັນຂະ
ຫຍາຍ	 ມະຕິກອງປະຊຸມໃຫຍ່	
ຄັ້ງທີ	XI	 ຂອງພັກ,	ມະຕິຄັ້ງທີ	
IX	 ຂອງອົງຄະນະພັກແຂວງ	
ແລະ	ມະຕິກອງປະຊຸມໃຫຍ່ຂອງ
ອົງຄະນະພັກເມືອງ.	 ໃນໄລຍະ
ຜ່ານມາ	 ເມືອງມີຄວາມສະ
ຫງົບທາງດ້ານການເມືອງ,	 ສັງ
ຄົມມີຄວາມເປັນລະບຽບຮຽບ
ຮ້ອຍ,	ດ້ານສາທາລະນະສຸກ	ໄດ້
ຂະຫຍາຍຕົວລົງເຖິງຮາກຖານ

ຕອນເຊົ້າວັນທີ	 29	
ທັນວາ	2021,	ສະພາປະຊາຊົນ
ແຂວງ	 (ສພຂ)	 ເຊກອງ	 ໄດ້ດໍາ
ເນີນກອງປະຊຸມສະໄໝສາມັນ

ເທື່ອທີ	2	ຂອງ	ສພຂ	ຊຸດທີ	II	
ໂດຍການເປັນປະທານຂອງທ່ານ	
ດົງເພັດ	 ພະຍົນ	 ປະທານ	 ສພຂ	
ເຊກອງ,	 ເຂົ້າຮ່ວມມີທ່ານ	

ເຫລັກໄຫລ	ສີວິໄລ	ເຈົ້າແຂວງໆ
ເຊກອງ,	 ມີບັນດາທ່ານຄະນະ
ປະຈໍາພັກແຂວງ,	 ກໍາມະການ
ພັກແຂວງ,	ສະມາຊິກສະພາແຫງ່

ໃນໄລຍະດໍາເນີນກອງ
ປະຊຸມສະໄໝສາມັນເທື່ອທີ	 2	
ຂອງສະພາແຫ່ງຊາດ	ຊຸດທີ	 IX	
ທ່ານ	ຄໍາຈັນ	ໂສຕາປະເສີດ	ປະ
ທານກໍາມາທິການບັນດາເຜົ່າ	
(ກບຜ)	ໄດ້ໃຫ້ສໍາພາດຕໍ່ສື່ມວນ
ຊົນ	 ກ່ຽວກັບຜົນງານພົ້ນເດັ່ນ
ຂອງ	 ກບຜ	 ວ່າ:	 ພາຍໃຕ້ການ
ຊີ້ນຳຢ່າງໃກ້ຊິດ	 ຂອງການນໍາ
ສະພາແຫ່ງຊາດ	 ໂດຍສະເພາະ
ແມ່ນທ່ານຮອງປະທານສະພາ
ແຫ່ງຊາດ	 ຜູ້ຊີ້ນໍາກໍາມາທິການ
ບັນດາເຜົ່າ	 ດ້ວຍຄວາມເອົາໃຈ

ຊາດ,	ສະມາຊິກສະພາປະຊາຊົນ
ແຂວງ,	 ຫົວໜ້າ-ຮອງຫົວໜ້າ
ພະແນກ,	ພະນັກງານອາວຸໂສບໍາ
ນານປະຕິວັດ,	 ບໍລິສັດລັດວິສາ
ຫະກິດ	 ແລະ	 ນາຍບ້ານ	 7	 ໝູ່
ບ້ານເຂົ້າຮ່ວມ.

ທ່ານ	 ດົງເພັດ	 ພະຍົນ	
ໄດ້ກາ່ວໄຂກອງປະຊມຸວ່າ:	ສພຂ	
ເຊກອງ	ຊຸດທີ	II	ໄດ້ໄຂກອງປະ
ຊຸມສະໄໝສາມັນເທື່ອທີ	 2	
ຂອງຕົນຢ່າງເປັນທາງການ	 ໃນ
ທ່າມກາງບັນຍາກາດທ່ີທ່ົວພັກ-
ລັດ,	 ປວງຊົນລາວບັນດາເຜົ່າ
ຊາວແຂວງເຊກອງ	 ພວມສຸມ
ໃສ່ຈັດຕ້ັງຜັນຂະຫຍາຍມະຕິ

ພາແຫ່ງຊາດ ແລະ ຕາງໜ້າຈາກ
ພາກສ່ວນທ່ີກ່ຽວຂ້ອງເຂ້ົາຮ່ວມ.
 ຈຸດປະສົງຂອງກອງປະ
ຊຸມ ເພື່ອລະດົມຄວາມຄິດ, ຂໍ້
ມູນ ແລະ ຫົວຂໍ້ເນື້ອໃນການ
ເຝິກອົບຮົມຈາກບັນດາກໍາມາ
ທິການ, ຄະນະເລຂາທິການ 
ແລະ ຄະນະ ສສຊ ປະຈຳເຂດ
ເລືອກຕັ້ງ ຕໍ່ທິດທາງແຜນການ
ຍົກສູງຂີດຄວາມສາມາດ ໃຫ້
ແກ່ ສສຊ, ສສຂ ແລະ ພະນັກ
ງານ ທີ່ເປັນເສນາທິການ ໄລຍະ 
5 ປີ ແຕ່ປີ 2021-2025 ໃຫ້
ມີເນື້ອໃນເລິກເຊິ່ງ ແລະ ສອດ

ຄ່ອງກັບຄວາມຕ້ອງການຂອງ
ວຽກງານ; ເພື່ອສະຫລຸບ, ຕີລາ
ຄາ ແລະ ຖອດຖອນບົດຮຽນ
ກ່ຽວກັບການຈັດເຝິກອົບຮົມ
ໃຫ້ແກ່ ສສຊ ແລະ ສສຂ ທັງ
ຢູ່ສູນກາງ ແລະ ທ້ອງຖິ່ນໃນໄລ
ຍະຜ່ານມາ.
 ເນື້ອໃນຂອງກອງປະ
ຊຸມຄັ້ງນີ້ ປະກອບມີການເຜີຍ
ແຜ່ມະຕິຂອງຄະນະປະຈໍາສະພາ
ແຫ່ງຊາດ ສະບັບເລກທີ 187/
ຄປຈ, ລົງວັນທີ 15 ກໍລະກົດ 
2021 ວ່າດ້ວຍການແຕ່ງຕັ້ງຄະ
ນະຊີ້ນໍາລວມການຍົກສູງຂີດ
ຄວາມສາມາດໃຫ້ແກ່ ສສຊ 
ແລະ ສສຂ ໃນການປະຕິບັດພາ
ລະບົດບາດ, ສິດ ແລະ ໜ້າທີ່

ຂອງຕົນ; ສະຫລຸບຕີລາຄາການ
ຍົກສູງຂີດຄວາມສາມາດໃຫ້ແກ່ 
ສສຊ, ສສຂ ແລະ ພະນັກງານ
ເສນາທິການ ໃນໄລຍະ 5 ປີ
ຜ່ານມາ ແລະ ວາງທິດທາງແຜນ
ການ 5 ປີ ໄລຍະແຕ່ປີ 2021-
2025 ເພື່ອແນໃສ່ການຈັດຕັ້ງ
ປະຕິບັດ 3 ພາລະບົດບາດຂອງ
ສະພາແຫ່ງຊາດໃຫ້ມີປະສິດທິ
ພາບ ແລະ ປະສິດທິຜົນດີກວ່າເກ່ົາ.
 ປະທານກອງປະຊຸມ 
ໄດ້ມີຄໍາເຫັນໂອ້ລົມຕ່ໍກອງປະ
ຊຸມ ວ່າ:  ການ ຍົກ ສູງ ຂີດ ຄວາມ
 ສາ ມາດ ເປັນວຽກງານໜຶ່ງ ທີ່ມີ
ຄວາມ ໝາຍ ສຳ ຄັນ ແລະ ຈຳ
 ເປັນ ຕິດພັນກັບການຈັດ ຕັ້ງ 
ແລະ ການເຄື່ອນໄຫວຂອງ ບັນ 

ດາກົງຈັກການຈັດຕ້ັງພາຍໃນ
ສະພາແຫ່ງຊາດ  ແລະ ສະ ພາ ປະ 
ຊາ ຊົນ ຂັ້ນ ແຂວງ ໃນການຊີ້ນໍາ
ເປັນໝູ່ຄະນະ, ມີການຄຸ້ມຄອງ
ແບບ ລວມ ສູນ ແລະ ມີການສະ 
ໜອງ ງ ົບ ປະ ມານ  ຮັບ ໃຊ້ໃນ ແຕ່ 
ລະ ໄລ ຍະ. ຍ້ອນ ເຫດ ຜົນ ນັ້ນ, 
ຄະນະປະຈຳສະພາແຫ່ງຊາດ ໄດ້ 
ອອກ ມະ ຕິ ສະ ບັບ ເລກ ທີ 187/
ຄ ປ ຈ, ລົງ ວັນ ທີ 15 ກໍ ລະ ກົດ 
2021 ວ່າ ດ້ວຍ ການ ແຕ່ງ ຕັ້ງ ຄະ 
ນະ ຊີ້ ນຳ ລວມການ ຍົກ ສູງ ຂີດ
 ຄວາມ ສາ ມາດໃຫ້ ແກ່ ສະ ມາ ຊິກ
 ສະ ພາ ແຫ່ ຊ າດ ແລະ ສະ ມາ ຊິກ 
ສະ ພາ ປະ ຊາ ຊົນ ຂັ້ນ ແຂວງ ໃນ 
ການ ຈັດ ຕ້ັງ ປະ ຕິ ບັດ ພາ ລະ ບົດ 
ບາດ, ສິດ ແລະ ໜ້າ ທີ່ ຂອງ ຕົນ 
ເຊິ່ງ ໄດ້ ກຳ ນົດສິດ ແລະ ໜ້າ ທີ່ 
ຂອງ ຄະ ນະ ຮັບ ຜິດ ຊອ ບ ຊ້ີ ນຳ ລວມ 
ໂດຍ ມີ ການ ແບ່ງ ຄວາມ ຮັບ ຜິດ 
ຊອບ ຂອງບັນ ດາ ກຳ ມາ ທິ ການ, 
ຄະ ນະ ເລ ຂາ ທິ ການ ແລະ  ສະ ຖາ
 ບັນ ຄົ້ນ ຄ ວ້າ ນິ ຕິ ກຳ ສະ ພາ ແຫ່ງ 
ຊາດ ຢ່າງ ຈະແຈ້ງ ເພື່ອ ພ້ອມກັນ
ຈັດ ຕັ້ງ ການເຝິກອົບຮົມ ແລະ 
ສຳມະນາ ເພື່ອ  ຍົກ ສູງ ຂີດ ຄວາມ
 ສາ ມາດໃຫ້ ແກ່ສະມາຊິກສະພາ
ແຫ່ງຊາດ, ສະມາຊິກສະພາປະ
ຊາຊົນຂັ້ນແຂວງ ແລະ ພະ ນັກ
 ງານ ທີ່ ເປັນ ເສ ນາ ທິ ການ ໃຫ້ມີ 
ປະ ສິດ ທິ ຜົນດີ ກວ່າ ເກົ່າ.  

(ນາງ ກຸກກິກ ບຸດດາໄຊ)

ຂອງທ່ານ ເພັງນິລັນ ຄໍາພັນເພັງ 
ປະທານ ສພຂ; ໂດຍການເຂົ້າ
ຮ່ວມຂອງທ່ານ ສຸວອນ ເລືອງ
ບຸນມີ ຮອງປະທານສະພາແຫ່ງ
ຊາດ, ທ່ານ ພົງສະຫວັນ ສິດທະ
ວົງ ເຈົ້າແຂວງໆໄຊຍະບູລີ; ມີ
ຄະນະປະຈໍາພັກແຂວງ, ກໍາມະ
ການພັກແຂວງ, ອະດີດການນໍາ
ຂອງແຂວງ, ສະມາຊິກສະພາ
ແຫ່ງຊາດ (ສສຊ) ປະຈໍາເຂດ
ເລືອກຕັ້ງ, ສະມາຊິກສະພາປະ
ຊາຊົນແຂວງ (ສສຂ), ອະດີດ 
ສສຊ, ນັກປະຕິວັດອາວຸໂສ-ບໍາ
ນານ, ຜູ້ຊົງຄຸນວຸດທິ, ຕາງໜ້າ
ອົງການຈັດຕັ້ງພັກ-ລັດ, ອົງ
ການຈັດຕ້ັງແນວລາວສ້າງຊາດ, 
ອົງການຈັດຕັ້ງມະຫາຊົນ ແລະ 
ແຂກຖືກເຊີນເຂົ້າຮ່ວມ.

ໃນກອງປະຊຸມ, ຜູ້ເຂົ້າ
ຮ່ວມ ໄດ້ຮັບຟັງບົດລາຍງານ
ການຈັດຕ້ັງປະຕິບັດແຜນພັດ
ທະນາເສດຖະກິດ-ສັງຄົມ, ແຜນ
ງ ົບປະມານແຫ່ງລັດຂອງແຂວງ 
ໃນໄລຍະ 9 ເດືອນ, ວຽກງານ
ຈຸດສຸມ 3 ເດືອນທ້າຍປີ 2021 
ແລະ ທິດທາງແຜນການ ປະຈໍາ
ປີ 2022 ຂອງແຂວງ ຈາກ
ທ່ານເຈົ້າແຂວງ; ບົດລາຍງານ 
ການຈັດຕ້ັງປະຕິບັດແຜນພັດ
ທະນາເສດຖະກິດ-ສັງຄົມຂອງ
ແຂວງ ໃນໄລຍະ 9 ເດືອນ, 
ວຽກງານຈຸດສຸມ 3 ເດືອນທ້າຍ
ປີ 2021 ແລະ ທິດທາງແຜນ
ການ ປະຈໍາປີ 2022 ຈາກຫົວ
ໜ້າພະແນກແຜນການ ແລະ 
ການລົງທຶນແຂວງ ແລະ ບົດ
ລາຍງານການຈັດຕ້ັງປະຕິບັດ
ແຜນງ ົບປະມານແຫ່ງລັດຂອງ
ແຂວງ ໃນໄລຍະ 9 ເດືອນ, 
ວຽກງານຈຸດສຸມ 3 ເດືອນທ້າຍ
ປີ 2021 ແລະ ທິດທາງແຜນ
ການ ປະຈໍາປີ 2022 ຈາກຫົວ
ໜ້າພະແນກການເງິນແຂວງ; 
ບົດລາຍງານການຈັດຕ້ັງປະຕິ
ບັດແຜນການເຄື່ອນໄຫວວຽກ
ງານ ປະຈໍາປີ 2021 ແລະ ທິດ
ທາງແຜນການ ປະຈໍາປີ 2022, 
ຜົນການກວດສອບບົດສະຫລຸບ
ຂາດຕົວ ການຈັດຕັ້ງປະຕິບັດ
ແຜນງ ົບປະມານແຫ່ງລັດ ປະຈໍາ
ປີ 2020 ຂອງອົງການກວດ
ສອບປະຈໍາພາກເໜືອ ຈາກປະ
ທານອົງການກວດສອບປະຈໍາ

ພາກເໜືອ; ບົດລາຍງານການ
ຈັດຕ້ັງປະຕິບັດແຜນການເຄື່ອນ
ໄຫວວຽກງານ ປະຈໍາປີ 2021 
ແລະ ທິດທາງແຜນການ ປະຈໍາ
ປີ 2022, ການກວດກາຕາມ
ຜົນການກວດສອບ ປະຈຳປີ 
2019 ຂອງອົງການກວດກາ
ລັດແຂວງ ຈາກປະທານອົງການ
ກວດກາລັດແຂວງ; ບົດລາຍ
ງານການຈັດຕ້ັງປະຕິບັດແຜນ
ການເຄື່ອນໄຫວວຽກງານ ປະ
ຈໍາປີ 2021 ແລະ ທິດທາງ
ແຜນການ ປະຈໍາປີ 2022 ຂອງ
ອົງການໄອຍະການປະຊາຊົນ
ແຂວງ ຈາກຫົວໜ້າອົງການໄອ
ຍະການປະຊາຊົນແຂວງ; ບົດ
ລາຍງານການຈັດຕ້ັງປະຕິບັດ
ແຜນການເຄື່ອນໄຫວວຽກງານ
ປະຈໍາປີ 2021 ແລະ ທິດທາງ
ແຜນການ ປະຈໍາປີ 2022 ຂອງ
ສານປະຊາຊົນແຂວງ ຈາກປະ
ທານສານປະຊາຊົນແຂວງ; ບົດ
ລາຍງານການຈັດຕ້ັງປະຕິບັດ
ແຜນການເຄື່ອນໄຫວວຽກງານ 
ປະຈໍາປີ 2021 ແລະ ທິດທາງ
ແຜນການ 2022 ຂອງສະພາ
ປະຊາຊົນແຂວງ ຊຸດທີ II ຈາກ
ຮອງປະທານສະພາປະຊາຊົນ
ແຂວງ; ບົດປະກອບຄໍາເຫັນ
ຂອງແນວລາວສ້າງຊາດແຂວງ 
ແລະ ອົງການຈັດຕັ້ງມະຫາຊົນ 
ຕ່ໍບົດລາຍງານການເຄື່ອນໄຫວ
ວຽກງານຂອງສະພາປະຊາຊົນ
ແຂວງ ຊຸດທີ II ຈາກປະທານ
ແນວລາວສ້າງຊາດແຂວງ.

ພ້ອມນັ້ນ, ກອງປະຊຸມ
ຍັງໄດ້ສຸມໃສ່ພິຈາລະນາ ຮັບ
ຮອງເອົາມະຕິກອງປະຊຸມ ຈໍາ
ນວນ 7 ສະບັບຄື:

1.) ມະຕິກອງປະຊຸມ
ສະພາປະຊາຊົນແຂວງ ວ່າດ້ວຍ
ການຮັບຮອງເອົາບົດລາຍງານ
ການຈັດຕ້ັງປະຕິບັດແຜນພັດ
ທະນາເສດຖະກິດ-ສັງຄົມຂອງ
ແຂວງ ໃນໄລຍະ 9 ເດືອນ, 
ວຽກງານຈຸດສຸມ 3 ເດືອນທ້າຍ
ປີ ແລະ ທິດທາງແຜນການ ປະ
ຈໍາປີ 2022.

2.) ມະຕິກອງປະຊຸມ
ສະພາປະຊາຊົນແຂວງ ວ່າດ້ວຍ
ການຮັບຮອງເອົາບົດລາຍງານ
ການຈັດຕ້ັງປະຕິບັດແຜນງ ົບປະ
ມານແຫ່ງລັດຂອງແຂວງ ໃນ

ໄລຍະ 9 ເດືອນ, ວຽກງານຈຸດ
ສຸມ 3 ເດືອນທ້າຍປີ 2021 
ແລະ ທິດທາງແຜນການ ປະຈໍາ
ປີ 2022.

3.) ມະຕິກອງປະຊຸມ
ສະພາປະຊາຊົນແຂວງ ວ່າດ້ວຍ
ການຮັບຮອງເອົາບົດລາຍງານ
ຂອງສະພາປະຊາຊົນແຂວງ 
ກ່ຽວກັບການຈັດຕ້ັງປະຕິບັດ
ແຜນການເຄື່ອນໄຫວວຽກງານ 
ປະຈໍາປີ 2021 ແລະ ທິດທາງ
ແຜນການປີ 2022.

4.) ມະຕິກອງປະຊຸມ
ສະພາປະຊາຊົນແຂວງ ວ່າດ້ວຍ
ການຮັບຮອງເອົາບົດລາຍງານ
ຂອງອົງການກວດສອບປະຈໍາ
ພາກເໜືອ ກ່ຽວກັບການຈັດຕັ້ງ
ປະຕິບັດແຜນການເຄື່ອນໄຫວ
ວຽກງານ ປະຈໍາປີ 2021 ແລະ 
ທິດທາງແຜນການ ປະຈໍາປີ 
2022; ຜົນການກວດສອບບົດ
ສະຫລຸບຂາດຕົວ ການຈັດຕັ້ງ
ປະຕິບັດແຜນງ ົບປະມານແຫ່ງ
ລັດຂອງແຂວງ ປະຈໍາປີ 2020.

5.) ມະຕິກອງປະຊຸມ
ສະພາປະຊາຊົນແຂວງ ວ່າດ້ວຍ
ການຮັບຮອງເອົາບົດລາຍງານ
ຂອງອົງການກວດກາລັດແຂວງ 
ກ່ຽວກັບການຈັດຕ້ັງປະຕິບັດ
ແຜນການເຄື່ອນໄຫວວຽກງານ 
2021 ແລະ ທິດທາງແຜນການ 
ປະຈໍາປີ 2022; ການກວດກາ
ຕາມຜົນການກວດສອບ ປີ 
2019.

6.) ມະຕິກອງປະຊຸມ
ສະພາປະຊາຊົນແຂວງ ວ່າດ້ວຍ
ການຮັບຮອງເອົາບົດລາຍງານ
ຂອງອົງການໄອຍະການປະຊາ
ຊົນແຂວງ ກ່ຽວກັບການຈັດຕັ້ງ
ປະຕິບັດແຜນການເຄື່ອນໄຫວ
ວຽກງານ ປະຈໍາປີ 2021 ແລະ 
ທິດທາງແຜນການ ປະຈໍາປີ 
2022.

7.) ມະຕິກອງປະຊຸມ
ສະພາປະຊາຊົນແຂວງ ວ່າດ້ວຍ
ການຮັບຮອງເອົາບົດລາຍງານ
ຂອງສານປະຊາຊົນແຂວງ ກ່ຽວ
ກັບການຈັດຕ້ັງປະຕິບັດແຜນ
ການເຄື່ອນໄຫວວຽກງານ ປະ
ຈໍາປີ 2021 ແລະ ທິດທາງແຜນ
ການ ປະຈໍາປີ 2022.
(ນາງ ອາລິນ ສຸພິມມະປະດິດ)

ກອງປະຊຸມໃຫຍ່ ຄັ້ງທີ XI 
ຂອງພັກ, ມະຕິກອງປະຊຸມ
ໃຫຍ່ຄັ້ງທີ X ຂອງຄະນະບໍລິ
ຫານງານພັກແຂວງເຊກອງ, ມະ
ຕິກອງປະຊຸມຄັ້ງປະຖົມມະລືກ
ຂອງສະພາແຫ່ງຊາດ ຊຸດທີ IX 
ແລະ ສພຂ ຊຸດທີ II ໂດຍສະ
ເພາະແຜນພັດທະນາເສດຖະກິດ-
ສັງຄົມ ປະຈໍາປີ 2021 ຕິດພັນ
ກັບການຈັດຕ້ັງປະຕິບັດສອງວາ
ລະແຫ່ງຊາດ ທີ່ສະພາແຫ່ງຊາດ
ຮັບຮອງເອົາໃນກອງປະຊຸມສະ
ໄໝວິສາມັນເທື່ອທີ 1 ຜ່ານມາ.

ກອງປະຊຸມ ໄດ້ສຸມ
ໃສ່ຄົ້ນຄວ້າ, ພິຈາລະນາ ແລະ 
ຮັບຮອງເອົາບັນຫາສໍາຄັນພ້ືນ
ຖານຂອງທ້ອງຖິ່ນຄື: ພິຈາລະ
ນາ, ຮັບຮອງເອົາບົດລາຍງານ
ກ່ຽວກັບການຈັດຕ້ັງປະຕິບັດ
ແຜນພັດທະນາເສດຖະກິດ-ສັງ
ຄົມ, ແຜນງ ົບປະມານແຫ່ງລັດ 
ປະຈໍາປີ 2021 ແລະ ທິດທາງ
ແຜນການ ປະຈໍາປີ 2022 ຂອງ
ແຂວງ; ພິຈາລະນາ, ຮັບຮອງ
ເອົາບົດລາຍງານການຈັດຕ້ັງປະ
ຕິບັດແຜນການເຄ່ືອນໄຫວວຽກ
ງານ ປະຈໍາປີ 2021 ແລະ ທິດ
ທາງແຜນການ ປະຈໍາປີ 2022 
ຂອງອົງການກວດສອບແຫ່ງລັດ
ປະຈໍາພາກໃຕ້; ບົດລາຍງານຜົນ
ການກວດສອບບົດສະຫລຸບ
ຂາດຕົວການຈັດຕ້ັງປະຕິບັດ
ແຜນງ ົບປະມານແຫ່ງລັດຂອງ

ແຂວງ ປະຈໍາປີ 2020 ຂອງອົງ
ການກວດສອບແຫ່ງລັດປະຈໍາ
ພາກໃຕ້; ພິຈາລະນາ, ຮັບຮອງ
ເອົາບົດລາຍງານຂອງອົງການ
ໄອຍະການປະຊາຊົນແຂວງ 
ແລະ ສານປະຊາຊົນແຂວງ ກ່ຽວ
ກັບການຈັດຕ້ັງປະຕິບັດແຜນ
ການເຄື່ອນໄຫວວຽກງານ ປະ
ຈໍາປີ 2021 ແລະ ທິດທາງ
ແຜນການ ປະຈໍາປີ 2022; ພິ
ຈາລະນາ, ຮັບຮອງເອົາບົດລາຍ
ງານກ່ຽວກັບການຈັດຕ້ັງປະຕິ
ບັດແຜນການເຄື່ອນໄຫວວຽກ
ງານຂອງສະພາປະຊາຊົນແຂວງ 
ປະຈໍາປີ 2021 ແລະ ທິດທາງ
ແຜນການ ປະຈໍາປີ 2022; ພິ
ຈາລະນາ, ຮັບຮອງເອົາບົດລາຍ
ງານກ່ຽວກັບການປະເມີນເຂດ
ທຸລະກັນດານ, ພູດອຍຫ່າງໄກ
ສອກຫລີກ ແລະ ພິຈາລະນາ, 
ຮັບຮອງເອົານິຕິກໍາໃຕ້ກົດໝາຍ 

2 ນິຕິກໍາຄື: ຮ່າງຂໍ້ຕົກລົງ ວ່າ
ດ້ວຍການຄຸ້ມຄອງ ແລະ ບໍລິ
ຫານຕົວເມືອງລະມາມ (ສ້າງ
ໃໝ່) ແລະ ຮ່າງຂໍ້ຕົກລົງ ວ່າ
ດ້ວຍການຄຸ້ມຄອງກອງທຶນໄພ
ພິບັດ ແລະ ສັງຄົມສົງເຄາະ 
(ສ້າງໃໝ່).

ນອກນີ້, ຍັງຈະໄດ້ຮັບ
ຟັງຄໍາຊີ້ແຈງຈາກພາກສ່ວນທ່ີ
ກ່ຽວຂ້ອງຕ່ໍຄໍາຊັກຖາມຂອງບັນ
ດາທ່ານສະມາຊິກສະພາປະຊາ
ຊົນແຂວງ ແລະ ການປະກອບ
ຄໍາຄິດຄໍາເຫັນຂອງຄະນະປະຈໍາ
ສະພາປະຊາຊົນແຂວງ ຕໍ່ບົດ
ລາຍງານຂອງອົງການປົກຄອງ
ແຂວງ, ອົງການກວດສອບແຫ່ງ
ລັດປະຈໍາພາກໃຕ້, ອົງການ
ກວດກາລັດແຂວງ ແລະ ຮັບຟັງ
ການປະກອບຄໍາເຫັນຂອງແນວ
ລາວສ້າງຊາດແຂວງ ກ່ຽວກັບ
ການເຄື່ອນໄຫວປະຕິບັດໜ້າທ່ີ

ຂອງສະພາປະຊາຊົນແຂວງ ຊຸດ
ທີ II.

ໂອກາດດັ່ງກ່າວ, ປະ
ທານ ສພຂ ເຊກອງ ຍັງໄດ້ຮຽກ
ຮ້ອງບັນດາທ່ານສະມາຊິກສະ
ພາປະຊາຊົນແຂວງ ຈົ່ງນໍາໃຊ້
ສິດປະຊາທິປະໄຕ ແລະ ເຊີດຊູ
ຄວາມຮັບຜິດຊອບການເມືອງ
ຂອງຕົນໃນການຄົ້ນຄວ້າ, ປະ
ກອບຄໍາຄິດຄໍາເຫັນຕ່ໍທຸກບັນ
ຫາຢ່າງຖີ່ຖ້ວນ, ພາວະວິໄສ ແລະ 
ເລິກເຊິ່ງ ບົນພື້ນຖານແນວທາງ
ນະໂຍບາຍຂອງພັກ, ກົດໝາຍ 
ແລະ ສະພາບຄວາມເປັນຈິງ 
ທາງດ້ານເສດຖະກິດ-ສັງຄົມ 
ເພ່ືອເຮັດໃຫ້ເນື້ອໃນທ່ີນໍາມາພິ
ຈາລະນາ, ຮັບຮອງຄັ້ງນີ້ ມີຄຸນ
ນະພາບ ແລະ ສາມາດນໍາໄປຈັດ
ຕ້ັງປະຕິບັດຢ່າງເປັນຮູບປະທໍາ.

(ນາລີວັນ)

ໃສ່ນຳພາຂອງຄະນະກຳມາທິ
ການ, ສົມທົບກັບຄວາມຮູ້, 
ຄວາມສາມາດ ແລະ ຄວາມສາ
ມັກຄີເປັນປຶກແຜ່ນຂອງພະນັກ
ງານ-ລັດຖະກອນ, ໃນໄລຍະ 1 
ປີ ຜ່ານມາ ສາມາດສັງລວມໄດ້
ຜົນງານດ້ານດີ, ຂໍ້ຄົງຄ້າງຈຳ
ນວນໜຶ່ງ ທີ່ຕ້ອງໄດ້ສືບຕໍ່ແກ້
ໄຂ ແລະ ວຽກງານຈຸດສຸມໃນ
ຕໍ່ໜ້າ ດັ່ງນີ້:

I. ຜົນງານການ ເຄື່ອ ນ
ຫວ ແຕ່ ລະ ດ້ານ 

1. ດ້ານນິຕິບັນຍັດ:
- ໃນໄລຍະດຳເນີນ

ກອງປະຊຸມຄັ້ງປະຖົມມະລືກ 
ຂອງສະພາແຫ່ງຊາດ ແລະ ກອງ
ປະຊຸມສະໄໝວິສາມັນເທື່ອທີ 1 
ຂອງສະພາແຫ່ງຊາດ ຊຸດທີ IX, 
ໄດ້ປະກອບສ່ວນສຳຄັນດ້ວຍ
ຄວາມຮັບຜິດຊອບສູງໃນການ
ພິຈາລະນາ, ຮັບຮອງເອົາແຜນ
ສ້າງ ແລະ ປັບປຸງກົດໝາຍ 5 ປີ 
(2021-2025) ຈໍານວນ 96 
ສະບັບ, ໃນນີ້ ສ້າງໃໝ່ 38 ສະ
ບັບ, ປັບປຸງ 58 ສະບັບ; ຄົ້ນ
ຄວ້າ ປະກອບຄໍາເຫັນໃສ່ຮ່າງ
ກົດໝາຍທ່ີນໍາມາພິຈາລະນາ  
ແລະ ຮັບຮອງ ເອົາໃນສອງກອງ
ປະຊຸມດັ່ງກ່າວ; ໃນກອງປະຊຸມ
ຄັ້ງປະຖົມມະລືກຂອງສະພາປະ
ຊາຊົນຂັ້ນແຂວງ ຊຸດທີ II ໄດ້
ພິຈາລະນາ ແລະ ຮັບຮອງເອົາ 
ແຜນສ້າງ ແລະ ປັບປຸງບັນດາ
ນິຕິກໍາໃຕ້ກົດໝາຍ 5 ປີ 
(2021-2025); 

- ກຳມາທິການບັນດາ
ເຜົ່າ ໄດ້ສໍາເລັດການປັບປຸງມະຕິ
ຂອງຄະນະປະຈຳສະພາແຫ່ງຊາດ 
ເລກທີ 168/ຄປຈ, ລົງວັນທີ 
05 ກໍລະກົດ 2021 ວ່າດ້ວຍ
ການຈັດຕັ້ງ ແລະ ການເຄື່ອນ
ໄຫວຂອງກຳມາທິການບັນດາ
ເຜົ່າ, ຂໍ້ຕົກລົງຂອງຄະນະເລຂາ
ທິການສະພາແຫ່ງຊາດ ວ່າດ້ວຍ
ການຈັດຕັ້ງ ແລະ ການເຄື່ອນ
ໄຫວຂອງສອງກົມທ່ີເປັນເສນາ
ທິການຊ່ວຍວຽກ;

- ໄດ້ປະສານສົມທົບ
ກັບ ສູນກາງແນວລາວສ້າງຊາດ, 
ອົງການຈັດຕັ້ງມະຫາຊົນ ແລະ 
ຂະແໜງການທີ່ກ່ຽວຂ້ອງ ຈັດ
ກອງປະຊຸມປຶກສາຫາລືການປັບ
ປຸງ ຂໍ້ຕົກລົງ ເລກທີ 01/ຄປຈ.
ສພຊ, ລົງວັນທີ 22 ພຶດສະພາ 
2019 ວ່າດ້ວຍການພົວພັນລະ
ຫວ່າງ ຄະນະປະຈຳສະພາແຫ່ງ
ຊາດ ກັບຄະນະປະຈຳສູນກາງ
ແນວລາວສ້າງຊາດ ແລະ ມະຕິ 
ເລກທີ 062/ຄປຈ.ສພຊ, ລົງ
ວັນທີ 2 ເມສາ 2013 ວ່າດ້ວຍ
ການພົວພັນປະສານງານລະ
ຫວ່າງ ກຳມາທິການບັນດາເຜົ່າ 
ກັບບັນດາຂະແໜງການ-ອົງ
ການທີ່ກ່ຽວຂ້ອງ.

2. ດ້ານການຕົກລົງ
ບັນຫາສຳຄັນພ້ືນຖານຂອງຊາດ:

ກອງ ປະຊຸມ ຄັ້ງ ປະຖົມ
 ມະລຶກ ແລະ ສະໄໝວິສາມັນ
ເທື່ອທີ 1  ຂອງ ສະພາແຫ່ງຊາດ 
ຊຸດທີ IX, ກບຜ ທີ່ເປັນສະມາ
ຊິກສະພາແຫ່ງຊາດ  ໄດ້  ພິຈາລະ
ນາ, ຮັບຮອງ ບັນຫາ ສຳຄັນ ພື້ນ
ຖານ ຂອງ  ຊາດ  ເປັນ ຕົ້ນ ແມ່ນ: 
ປະທານ ແລະ ຮອງປະທານປະ
ເທດ, ປະທານ ແລະ ຮອງປະ
ທານສະພາແຫ່ງຊາດ, ໂຄງ ປະ
ກອບ ກົງຈັກ ການຈັດຕັ້ງ   ແລະ  
ບຸກຄະລາ ກອນ ຂອງສະພາແຫ່ງ
ຊາດ; ນາຍົກ ແລະ ຮອງນາຍົກ
ລັດຖະມົນຕີ, ກົງຈັກລັດຖະບານ 
ແລະ ສະມາຊິກລັດຖະບານ; 
ຫົວໜ້າອົງການໄອຍະການປະ
ຊາຊົນສູງສຸດ, ປະທານສານປະ
ຊາຊົນສູງສຸດ, ປະທານອົງການ
ກວດສອບແຫ່ງລັດ ແລະ ປະ
ທານອົງການກວດກາແຫ່ງລັດ; 
 ຮັບຮອງ ເອົາ ບົດລາຍງານຜົນ
ການຈັດຕ້ັງ ປະຕິບັດແຜນ ພັດ
ທະນາ ເສດຖະກິດ- ສັງຄົມແຫ່ງ
ຊາດ , ແຜນງ ົບປະມານແຫ່ງລັດ 
5 ປີ ຄັ້ງ ທີ VIII (2016-
2020), ທິດ ທາງ ແຜນການ 5 
ປີ ຄັ້ງ ທີ IX (2021-2025) 
ແລະ ແຜນດໍາເນີນງານ 5ປີ 
ຂອງສະພາແຫ່ງຊາດ ຊຸດທີ IX 
(2021-2025); ໄດ້ ພິຈາລະ
ນາ, ຮັບຮອງ ເອົາ ວາລະ ແຫ່ງ ຊາດ 
ກ່ຽວ ກັບ ການ ແກ້ ໄຂ ຄວາມທຸກ 
ຍາກ ທາງ ດ້ານ ເສດຖະກິດ -ການ
 ເງິນ  ແລະ ການ ແກ້ ໄຂ ບັນຫາ 
ຢາ ເສບ ຕິດ; ນອກນັ້ນ ຍັງໄດ້
ເຂ້ົາຮ່ວມກອງປະຊຸມຄັ້ງປະຖົມ
ມະລືກຂອງສະພາປະຊາຊົນຂ້ັນ
ແຂວງ ຢູ່ເຂດເລືອກຕັ້ງຂອງຕົນ 
ໄດ້ຄົ້ນ ຄວ້າ ພິຈາລະນາ, ຮັບຮອງ
 ເອົາ ປະທານ, ຮອງປະທານ, ບຸກ
ຄະລາກອນ ຂອງສະພາປະຊາ
ຊົນຂັ້ນແຂວງ, ເຈົ້າແຂວງ, ຮອງ
ເຈົ້າແຂວງ, ປະທານ ສານປະຊາ
ຊົນຂັ້ນແຂວງ,  ໄອ ຍະ ການປະ
ຊາຊົນຂັ້ນ ແຂວງ, ອົງການກວດ
ກາລັດແຂວງ, ອົງການກວດ
ສອບພາກ, ຫົວໜ້າພະແນກ 
ແລະ ອົງການທຽບເທົ່າແຂວງ
ຈຳນວນໜຶ່ງ; ການຈັດຕັ້ງ ປະຕິ
ບັດ ແຜນ ຍຸດ ທະ ສາດ, ແຜນ ພັດ
ທະນາ ເສດຖະກິດ- ສັງຄົມ   ແລະ 
ງ ົບປະມານຂອງ ແຂວງ 5 ປີ 
(2016-2020)  ແລະ ທິດ ທາງ 
ແຜນການ 5 ປີ (2021-2025).  

3. ດ້ານການຕິດຕາມ
ກວດກາ:

ຄະນະນຳ ກບຜ ໄດ້ສົມ
ທົບກັບ ກໍາມະການຂອງກໍາມາ
ທິການ, ສະມາຊິກສະພາປະຊາ
ຊົນຂັ້ນແຂວງ ພົບປະຜູ້ມີສິດ
ເລືອກຕັ້ງ ເພື່ອນໍາເອົາເນື້ອໃນ
ຜົນສຳເລັດກອງປະຊຸມຄັ້ງປະ
ຖົມມະລືກຂອງສະພາແຫ່ງຊາດ 
ຊຸດທີ IX ແລະ ກອງປະຊຸມຄັ້ງ
ປະຖົມມະລືກ ສະພາປະຊາຊົນ
ແຂວງ ຊຸດທີ II ເຄື່ອນໄຫວພົບ
ປະເຜີຍແຜ່ຕ່ໍຜູ້ມີສິດເລືອກຕ້ັງຢູ່
ເຂດເລືອກຕັ້ງຂອງຕົນ ຕິດພັນ
ກັບການຕິດຕາມກວດກາ ການ

ຈັດຕ້ັງປະຕິບັດລັດຖະທໍາມະນູນ, 
ກົດໝາຍ, ນິຕິກໍາໃຕ້ກົດໝາຍ, 
ແຜນພັດທະນາເສດຖະກິດ-ສັງ
ຄົມຂອງລັດໃນການພັດທະນາ
ຊີວິດການເປັນຢູ່ຂອງປະຊາຊົນ
ລາວບັນດາເຜົ່າຢູ່ເຂດຫ່າງໄກ
ສອກຫລີກທຸລະກັນດານ, ການ
ປະຕິບັດຮີດຄອງປະເພນີອັນດີ
ງາມຂອງເຜົ່າຕ່າງໆ;  ໄດ້ສົມທົບ
ກັບພາກສ່ວນກ່ຽວຂ້ອງຕິດຕາມ
ກວດກາ ຂະແໜງການ-ອົງການ
ທີ່ກ່ຽວຂ້ອງ, ນັກບວດ, ຄູສອນ
ສາສະໜາ, ສາສະໜິກະຊົນ ຈັດ
ຕ້ັງການເຄື່ອນໄຫວສາສະໜາ
ຖືກຕ້ອງ, ສອດຄ່ອງກັບ ດໍາລັດ 
315/ລບ ແລະ ຫລັກທໍາຄໍາ
ສອນຂອງສາສະໜາ ເພື່ອແກ້ໄຂ
ບັນຫາປາກົດການຫຍ້ໍທ້ໍໃນດ້ານ
ຕ່າງໆ ໃຫ້ຫລຸດລົງເທື່ອລະກ້າວ.

ຜ່ານການຈັດຕ້ັງປະຕິ
ບັດ 3 ພາລະບົດບາດຂອງຕົນ 
ຄຽງຄູ່ກັບດ້ານດີ ທີ່ກ່າວມາຂ້າງ
ເທິງນັ້ນ ຍັງເຫັນໄດ້ຂໍ້ຫຍຸ້ງຍາກ 
ແລະ ສິ່ງທ້າທາຍຫລາຍຢ່າງ ທີ່
ເຮັດໃຫ້ບາງວຽກງານ ບໍ່ສາມາດ
ສໍາເລັດໄດ້ ດັ່ງລຸ່ມນີ້: 

II. ຂໍ້ສະດວກ, ຂໍ້ຫຍຸ້ງ
ຍາກ, ສິ່ງທ້າທາຍ ແລະ ວິທີ
ການແກ້ໄຂ

1. ຂໍ້ສະດວກ
1.1 ຍ້ອນໄດ້ຮັບ

ຄວາມເອົາໃຈໃສ່ ຊີ້ນໍາຢ່າງໃກ້
ຊິດຈາກຄະນະປະຈໍາສະພາແຫ່ງ
ຊາດ ໂດຍສະເພາະແມ່ນຜູ້ຊີ້ນໍາ
ສົມທົບກັບຄວາມຮັບຜິດຊອບ
ສູງໃນການຊີ້ນໍາ-ນໍາພາ ຂອງຄະ
ນະ ກບຜ;

1.2 ກບຜ ໄດ້ເອົາໃຈ
ໃສ່ຊີ້ນຳ-ນຳພາ ດ້ວຍຄວາມຮັບ
ຜິດຊອບສູງ, ມີຄວາມເປັນເອ
ກະພາບໃນການຕົກລົງວຽກງານ,
ການເຕ້ົາໂຮມຄວາມສາມັກຄີ, 
ປຸກລະດົມແນວຄິດຂອງພະນັກ
ງານ-ລັດຖະກອນ ໃຫ້ມີຄວາມ
ໜັກແໜ້ນ, ມີຄຸນທາດການ
ເມືອງ, ມີການແບ່ງງານ-ແບ່ງ
ໜ້າທ່ີຮັບຜິດຊອບແທດເໝາະ
ກັບຄວາມຮູ້ ຄວາມສາມາດ
ຕົວຈິງ;

1.3 ມີກົດໝາຍ, ນິ
ຕິກຳໃຕ້ກົດໝາຍຈຳນວນໜ່ຶງ 
ເປັນບ່ອນອີງໃນການເຄ່ືອນໄຫວ
ວຽກງານ ເປັນຕົ້ນແມ່ນ ມະຕິ
ຂອງ ຄະນະ ປະຈຳ ສະພາ ແຫ່ງ ຊາດ 
 ສະບັບເລກທີ 168/ຄປຈ, ລົງ 
ວັນທີ 5 ກໍລະກົດ 2021 ວ່າ
ດ້ວຍ ການຈັດ ຕັ້ງ  ແລະ ການ 
ເຄື່ອນ ໄຫວ ຂອງ ກຳມາ ທິການ 
ບັນດາ ເຜົ່າ ແລະ ມີກົນໄກການ
ປະສານງານ ກັບຂະແໜງການ 
ແລະ ອົງການທີ່ກ່ຽວຂ້ອງ ຈຶ່ງ
ເຮັດໃຫ້ການເຄື່ອນໄຫວວຽກ
ງານມີຄວາມສະດວກ;

 1.4 ພະນັກງານ-ລັດ
ຖະກອນ ທີ່ປະກອບເຂົ້າໃນຂົງ
ເຂດບັນດາເຜົ່າ ມີຄວາມຮັບຜິດ
ຊອບສູງຕໍ່ໜ້າທີ່ວຽກງານ,  ມີ
ຄວາມສະດຸ້ງໄວ, ມີຄວາມກະຕື
ລືລ້ົນ, ມີຄວາມຮູ້ຄວາມສາມາດ, 

ມີຄວາມສາມັກຄີຊ່ວຍເຫລືອ
ເຊິ່ງກັນ ແລະ ກັນ; ການປະຕິ
ບັດວຽກງານພາຍໃຕ້ການຊີ້ນໍາ-
ນໍາພາ ຈາກຂັ້ນເທິງ, ມີການສະ
ຫລຸບ, ລາຍງານ, ຖອດຖອນ
ບົດຮຽນເຊິ່ງກັນ ແລະ ກັນເປັນ
ປະຈຳ; ໄດ້ຮັບການອໍານວຍ
ຄວາມສະດວກທາງດ້ານງ ົບປະ
ມານ, ອຸປະກອນ ແລະ ພາຫະ
ນະຮັບໃຊເຂ້ົາໃນການເຄື່ອນ 
ໄຫວວຽກງານ.

2. ຂໍ້ຫຍຸ້ງຍາກ ແລະ 
ສິ່ງທ້າທາຍ

2.1 ດ້ານນິຕິບັນຍັດ:
- ເນື້ອໃນມະຕິຂອງຄະ

ນະປະຈໍາສະພາແຫ່ງຊາດ ສະບັບ
ເລກທີ 168/ຄປຈ, ລົງວັນທີ 
05 ກໍລະກົດ 2021 ວ່າດ້ວຍ
ການຈັດຕັ້ງ ແລະ ການເຄື່ອນ
ໄຫວຂອງກໍາມາທິການ ຍັງບໍ່
ທັນໄດ້ຈັດຕ້ັງຜັນຂະຫຍາຍຢ່າງ
ກວ້າງຂວາງ ເຊິ່ງເຮັດໃຫ້ ກໍາ
ມະການຂອງ ກບຜ, ຂະແໜງ
ການ, ອົງການທີ່ກ່ຽວຂ້ອງ ຍັງ
ບໍ່ທັນໄດ້ຮັບຮູ້ ແລະ ບໍ່ທັນເຂົ້າ
ໃຈເລິກເຊິ່ງ ກ່ຽວກັບພາລະບົດ
ບາດຂອງກໍາມາທິການ;

- ຂໍ້ຕົກລົງຂອງກົມ ທີ່
ເປັນເສນາທິການ ຂອງກໍາມາທິ
ການ ຍັງບໍ່ທັນໄດ້ຮັບການຮັບ
ຮອງຢ່າງເປັນທາງການ ເຮັດ
ໃຫ້ການເຄື່ອນໄຫວວຽກງານ, 
ການປະສານງານ ກັບຂະແໜງ
ວິຊາການຍັງບໍ່ທັນຄ່ອງຕົວ ເທົ່າ
ທີ່ຄວນ;

- ການຈັດຕັ້ງແຜນ
ການເຝິກອົບຮົມ, ສໍາມະນາໃນ
ຫົວຂໍ້ສະເພາະດ້ານ ເພື່ອສ້າງຄ
ວາມຮັບຮູ້, ຄວາມເຂົ້າໃຈຕໍ່
ວຽກງານເຜົ່າ-ສາສະໜາ ແລະ 
ການປະສານງານກັບອົງການ-
ຂະແໜງການທ່ີກ່ຽວຂ້ອງໃຫ້
ສະມາຊິກສະພາແຫ່ງຊາດ, ສະ
ມາຊິກສະພາປະຊາຊົນແຂວງ, 
ເສນາທິການທ່ີຮັບຜິດຊອບວຽກ
ງານເຜົ່າ-ສາສະໜາ, ຂະແໜງ
ການ ແລະ ອົງການທີ່ກ່ຽວຂ້ອງ 
ບໍ່ທັນໄດ້ຈັດຕັ້ງປະຕິບັດ. 

2.2 ດ້ານການຕົກລົງ
ບັນຫາສໍາຄັນພ້ືນຖານຂອງຊາດ: 

ການຄົ້ນຄວ້າ, ກໍາ
ແໜ້ນຂໍ້ມູນ, ການວິໄຈບັນຫາ
ຕ່ໍກັບແຜນພັດທະນາເສດຖະ
ກິດ-ສັງຄົມ ແລະ ແຜນງ ົບປະ
ມານແຫ່ງລັດ ລວມທັງໂຄງ
ການລົງທຶນຂອງລັດ, ກົດໝາຍ 
ແລະ ນິຕິກໍາໃຕ້ກົດໝາຍບໍ່ທັນ
ເລິກເຊິ່ງ. 

2.3 ດ້ານການຕິດ
ຕາມກວດກາ:

- ການຕິດຕາມ ກວດ
ກາເນື້ອໃນຂອງ ກົດໝາຍ  ແລະ 
ນິຕິ ກຳໃຕ້ກົດໝາຍ ທ່ີ ຕິດ ພັນ 
ກັບ ວຽກ ງານ ຊົນ ເຜົ່າ, ສາສະໜາ  
ແລະ  ວຽກ ງານ ອື່ນ ທີ່ກ່ຽວຂ້ອງ 
ຍັງ ບໍ່ ທັນ ກວ້າງ ຂວາງ,  ເລິກ ເຊິ່ງ 
ເທົ່າ ທີ່ ຄວນ  ເຮັດໃຫ້ບຸກຄົນ,  
ຄອບຄົວ,  ບ້ານທີ່ເຊື່ອ ຖື ສາສະ
ໜາ  ບໍ່ ຖືກຕ້ອງຕາມນິຕິກໍາ ແລະ 

ຫລັກທໍາຄໍາສອນຂອງສາສະໜາ 
ແມ່ນນັບມື້ນັບ ເພີ່ມ ຂຶ້ນ;

- ການລົງໃກ້ຊິດຕິດ
ແທດກັບປະຊາຊົນຜູ້ມີສິດເລືອກ
ຕັ້ງ ເພື່ອ ເຜີຍ ແຜ່ ແນວທາງ ນະ 
ໂຍບາຍ ຂອງ ພັກ- ລັດ,  ຜົນສຳ 
ເລັດ ຂອງ ກອງ ປະຊຸມ ສະ ໄໝ ສາ
ມັນເທື່ອ ທີ 10 ຂອງ ສະພາ ແຫ່ງ
 ຊາດ ຊຸດ ທີ  VIII, ກອງ ປະຊຸມ
 ຄັ້ງ ປະຖົມ ມະລືກ  ແລະ ກອງ ປະ
ຊຸມ ສະ ໄໝ ວິສາມັນ ຂອງ ສະພາ 
ແຫ່ງ ຊາດ ຊຸດ ທີ IX ຍ້ອນສະ
ພາບຂອງພະຍາດໂຄວິດ-19 
ຈຶ່ງບໍ່ສາມາດເຄື່ອນໄຫວກວ້າງ
ຂວາງ ແລະ ຍັງ ບໍ່ ທັນ ໄປ ເຖິງ 
ເຂດ ຫ່າງ ໄກ ສອກຫລີກໄດ້, 
ສ່ວນໃຫຍ່ແມ່ນຕິດຕາມບົດສະ
ຫລຸບຂອງພາກສ່ວນທ່ີກ່ຽວຂ້ອງ 
ແລະ ຖືເອົາການເຜີຍແຜ່ຜົນສໍາ
ເລັດກອງປະຊຸມແຕ່ລະຄັ້ງ ຕິດ
ພັນກັບການຕິດຕາມກວດກາ;

- ກົນໄກການປະສານ
ງານ ລະຫວ່າງ ກບຜ ກັບຂະ
ແໜງການ ແລະ ອົງການທີ່ກ່ຽວ
ຂ້ອງ ຍັງບໍ່ທັນໄດ້ສໍາເລັດໃນ
ການປັບປຸງ ຈຶ່ງເຮັດໃຫ້ການ
ເຜີຍແຜ່, ການຜັນຂະຫຍາຍລົງ
ໄປຮອດທ້ອງຖິ່ນຊັກຊ້າ ແລະ 
ເຮັດໃຫ້ການພົວພັນປະສານງານ
ກັບພາກສ່ວນກ່ຽວຂ້ອງຍັງບໍ່
ທັນກົມກຽວ;

- ການຈັດສັນ, ຈັດ
ແບ່ງງ ົບປະມານຂອງພາກສ່ວນ
ກ່ຽວຂ້ອງ ບໍ່ໄດ້ຕາມແຜນການ

ທີ່ກໍານົດໄວ້ ສ່ວນຫລາຍກໍານົດ
ແບບສະເລຍ່ ເຮດັໃຫ້ການເຄືອ່ນ
ໄຫວວຽກງານ ໂດຍສະເພາະ
ການຕິດຕາມກວດກາບໍ່ສາມາດ
ໄປຮອດໄປເຖິງປະຊາຊົນຢູ່ເຂດ
ຫ່າງໄກສອກຫລີກ, ການຕິດ
ຕາມກວດກາ ການແກ້ໄຂຜົນ
ຂອງການຕິດຕາມກວດກາ ຂອງ
ພາກສ່ວນກ່ຽວຂ້ອງຊັກຊ້າ, 
ແກ່ຍາວ ແລະ ວຽກງານອື່ນບໍ່
ໄດ້ເຄື່ອນໄຫວຕາມແຜນການ
ວາງໄວ້.

3. ວິທີການແກ້ໄຂ
1. ການຕອບສະໜອງ

ງ ົບປະມານຕາມແຜນການ ທີ່ 
ກບຜ ວາງອອກ, ຈະເຮັດໃຫ້
ການເຄື່ອນໄຫວວຽກງານຕິດ
ຕາມກວດກາ, ວຽກງານຈັດ
ກອງປະຊຸມສໍາມະນາ, ເຝິກອົບ
ຮົມ ແລະ ການເຜີຍແຜ່ນິຕິກໍາ
ຕ່າງບັນລຸຕາມແຜນການທ່ີກໍາ
ນົດໄວ້;

2. ການປັບປຸງກົນໄກ
ການປະສານງານລະຫວ່າງ ກບຜ 
ກັບກໍາມະການຂອງກໍາມາທິ
ການ, ບັນດາຂະແໜງການ ແລະ 
ອົງການທີ່ກ່ຽວຂ້ອງ ເປັນສິ່ງສໍາ
ຄັນ ແລະ ຈໍາເປັນ ເຊິ່ງພວກເຮົາ
ຈະມີກອງປະຊຸມເພ່ືອປຶກສາຫາ
ລື ແລະ ຮ່ວມກັນປັບປຸງກົນໄກ
ດັ່ງກ່າວໃຫ້ສໍາເລັດ, ສາມາດ
ເຄື່ອນໄຫວຢ່າງມີປະສິດທິຜົນ;

3. ການປັບປຸງແບບ
ແຜນວິທີນໍາພາ, ກົງຈັກໃຫ້ມີ

ຄວາມເຂັ້ມແຂງ, ການແຕ່ງຕັ້ງ 
ແລະ ມອບໝາຍຄວາມຮັບຜິດ
ຊອບໃຫ້ພະນັກງານ-ລັດຖະ
ກອນທີ່ມີຄວາມຮູ້, ຄວາມສາ
ມາດຢ່າງຖືກຕ້ອງ, ສອດຄ່ອງ
ກັບໜ້າວຽກຕົວຈິງ ເພື່ອເປັນ
ເສນາທິການທ່ີດີໃຫ້ແກ່ກຳມາ
ທິການ ແມ່ນປັດໄຈສຳຄັນ ແລະ 
ມີຄວາມຈຳເປັນ ເພື່ອຮັບປະກັນ
ໃຫ້ວຽກງານມີປະສິດທິພາບສູງ.

III. ວຽກງານໃນຕໍ່
ໜ້າທີ່ຈະສຸມໃສ່

1. ດ້ານນິຕິບັນຍັດ:
ປະສານສົມທົບກັບສູນ

 ກາງ ແນວລາວສາ້ງຊາດ, ອົງການ
ຈັດຕ້ັງມະຫາຊົນຂ້ັນສູນກາງ 
ແລະ ພາກສ່ວນທີ່ກ່ຽວຂ້ອງ ໃນ
ການປັບປຸງ ຂໍ້ຕົກລົງ ເລກທີ 
01/ຄປຈ.ສພຊ, ລົງວັນທີ 22
ພຶດສະພາ 2019 ວ່າດ້ວຍການ
ພົວພັນລະຫວ່າງຄະນະປະຈໍາສະ
ພາແຫ່ງຊາດ ກັບຄະນະປະຈໍາ
ສູນກາງແນວລາວສ້າງຊາດ, ມະ
ຕິ ຂອງຄະນະປະຈໍາ ເລກທີ 
062/ຄປຈ ສພຊ, ລົງວັນທີ 02 
ເມສາ 2013 ວ່າດ້ວຍການພົວ
ພັນປະສານງານ ລະຫວ່າງ ກບຜ 
ກັບບັນດາຂະແໜງການ ແລະ 
ອົງການທີ່ກ່ຽວຂ້ອງ.

2. ດ້ານການຕົກລົງ
ບັນຫາສຳຄັນພ້ືນຖານຂອງຊາດ:

ຄະນະນໍາ  ກບຜ ໄດ້ພິ

ບ້ານ ການພັດທະນາໄດ້ມີການ
ຂະຫຍາຍຕົວຢ່າງຕໍ່ເນື່ອງ ເຮັດ
ໃຫ້ຊີວິດການເປັນຢູ່ຂອງພະນັກ
ງານ, ທະຫານ, ຕຳຫລວດ ແລະ 
ປະຊາຊົນບັນດາເຜົ່າດີຂຶ້ນ, ແນວ
ລາວສ້າງຊາດ ແລະ ອົງການຈັດ
ຕັ້ງມະຫາຊົນ ໄດ້ເປັນເຈົ້າການ
ສຶກສາອົບຮົມຊັ້ນຄົນ, ເຜົ່າ, ສາ
ສະໜາ ແລະ ປະຊາຊົນລາວບັນ
ດາເຜົ່າ ໃຫ້ມີຄວາມສາມັກຄີ
ປອງດອງກັນ, ພ້ອມກັນພັດທະ
ນາຄອບຄົວ ແລະ ບ້ານ ຕາມ
ແຜນພັດທະນາເສດຖະກິດ-ສັງ
ຄົມຂອງເມືອງ ແລະ ແຂວງ.
        ທ່ານ ສຸບັນ ສະວະບຸດ 
ໄດ້ມີຄໍ າ ເຫັນໂອ້ລົມຕ່ໍຄະນະ 

ສສຊ ປະຈໍາເຂດເລືອກຕັ້ງວ່າ: 
ສະແດງຄວາມຍ້ອງຍໍຊົມເຊີຍຕ່ໍ
ຜົນສໍາເລັດຂອງຄະນະ ສສຊ 
ໃນການຈັດຕັ້ງປະຕິບັດ 3 ພາ
ລະບົດບາດ, ການສ້າງຕັ້ງກົງຈັກ
ຊ່ວຍວຽກຂອງຄະນະສະມາຊິກ
ສະພາປະຊາຊົນແຂວງ (ສສຂ) 
ປະຈໍາເຂດເລືອກຕັ້ງ 8 ເມືອງ. 
ສ່ວນບາງຂ້ໍຄົງຄ້າງການຈັດຕ້ັງ
ປະຕິບັດໃນໄລຍະຜ່ານມາ ສະ
ເໜີໃຫ້ມີມາດຕະການໃນການ
ແກ້ໄຂຢ່າງຈະແຈ້ງ; ໄດ້ສະແດງ
ຄວາມຊົມເຊີຍຕ່ໍອົງການປົກ
ຄອງເມືອງ, ຄະນະ ສສຂ ປະຈໍາ
ເມືອງ ແລະ ເນັ້ນໃຫ້ສືບຕໍ່ຈັດ
ຕ້ັງຜັນຂະຫຍາຍວາລະແຫ່ງຊາດ
ໃຫ້ເຂົ້າສູ່ລວງເລິກເປັນຕົ້ນ: ສືບ
ຕ່ໍຊຸກຍູ້ປະຊາຊົນໃນການເພ່ີມ
ພູນຜະລິດຜົນ ໂດຍສະເພາະ

ແມ່ນການປູກຝັງ, ລ້ຽງສັດໃຫ້
ນັບມື້ນັບຫລາຍ, ຮັກສາມູນ
ເຊ້ືອທ່ີເປັນເອກະລັກຂອງເມືອງ; 
ພ້ອມທັງເດັດດ່ຽວເດັດຂາດເປັນ
ເຈົ້າການຕ້ານສະກັດກັ້ນປາກົດ
ການຫຍ້ໍທ້ໍຕ່າງໆໃນສັງຄົມ; 
ເອົາໃຈໃສ່ເກັບກໍາສະຖິຕິແຮງ
ງານທີ່ຫວ່າງງານ ເພື່ອໃຫ້ໄດ້
ຕົວເລກທີ່ຈະແຈ້ງ, ຊຸກຍູ້ສ້າງ
ໃຫ້ເຂົາເຈົ້າມີວຽກເຮັດງານທໍາ
ໃນຕໍ່ໜ້າ; ສືບຕໍ່ຊຸກຍູ້ ຄະນະ 
ສສຂ ປະຈໍາເມືອງ ເຂົ້າຮ່ວມ
ເຄື່ອນໄຫວວຽກງານແຕ່ຫົວທີ 
ຕາມພາລະບົດບາດ; ເອົາໃຈໃສ່
ວຽກງານປ້ອງກັນຕ້ານສະກັດ
ກັ້ນ ແລະ ແກ້ໄຂການແຜ່ລະ
ບາດຂອງພະຍາດໂຄວິດ-19 
ຢ່າງເຂັ້ມງວດ.
(ນາງ ຄັດສອນ ຮຸ່ງສະຫວ່າງ)

(ສພຊ)ຄະນະເລຂາທິ
ການສະພາປະຊາຊົນແຂວງ
(ສພຂ) ສະຫວັນນະເຂດ ໄດ້
ຈັດເຝິກອົບຮົມສ້າງຄວາມເຂ້ັມ
ແຂງທາງດ້ານວຽກງານການເງິນ
ແລະງົບປະມານໃຫ້ແກ່ສະມາ
ຊິກສະພາປະຊາຊົນແຂວງ ຊຸດ
ທີIIຈັດຂຶ້ນໃນລະຫວ່າງວັນທີ
15-16 ທັນວາ 2021 ທີ່ສະ
ໂມສອນຫ້ອງວ່າການເມືອງສອງ
ຄອນ ແຂວງສະຫວັນນະເຂດ
ໂດຍການເປັນປະທານຂອງ
ທ່ານຄຳຜັນຄູນສະຫວັນຮອງ
ປະທານ ສພຂ; ເຂົ້າຮ່ວມມີ
ທ່ານ ນາງ ພູທອນ ແກ້ວພູວົງ
ຮອງປະທານສພຂ,ທ່ານພັອ.
ລໍາຄູນວໍລະວົງເຈົ້າເມືອງໆສອງ
ຄອນ, ຫົວໜ້າພະແນກການ
ເງິນແຂວງ, ມີສະມາຊິກສະພາ
ແຫ່ງຊາດ ແລະ ສະມາຊິກສະ
ພາປະຊາຊົນແຂວງ(ສສຂ)ປະ
ຈຳເຂດເລືອກຕັ້ງ 14 ເມືອງ-1
ນະຄອນ;ພ້ອມນີ້,ກໍມີທີມງານ
ວິທະຍາກອນຈາກພະແນກການ
ເງິນແຂວງ, ພາສີ, ຄັງເງິນແຫ່ງ
ຊາດປະຈໍາແຂວງ, ສ່ວຍສາອາ
ກອນປະຈໍາແຂວງ.
 ທ່ານ ຄໍາຜັນ ຄູນສະ
ຫວັນຍົກໃຫ້ເຫັນວ່າ:ໃນທ່າມ
ກາງບັນຍາກາດທີ່ທົ່ວພັກ, ທົ່ວ
ປວງຊົນລາວບັນດາເຜົ່າ ສືບຕໍ່
ອອກແຮງຈັດຕ້ັງຜັນຂະຫຍາຍ

ມະຕິກອງປະຊຸມໃຫຍ່ຄັ້ງທີXI
ຂອງພັກປະຊາຊົນປະຕິວັດລາວ,
ມະຕິກອງໃຫຍ່ຄັ້ງທີ IX ຂອງ
ອົງຄະນະພັກແຂວງ ກໍຄືຜົນສໍາ
ເລັດກອງປະຊຸມສະໄໝສາມັນ
ເທື່ອທີ 2 ຂອງສະພາແຫ່ງຊາດ
ຊຸດທີIXທີ່ຫາກໍສໍາເລັດໃນຕົ້ນ
ເດືອນພະຈິກ ປີ 2021 ແລະ
ຂະບວນການສະເຫລີມສະ
ຫລອງວັນຊາດທີ2ທັນວາຄົບ
ຮອບ46ປີແລະວັນຄ້າຍວັນ
ເກີດປະທານໄກສອນ ພົມວິ
ຫານຄົບຮອບ101ປີສະນັ້ນ,
ເພ່ືອເປັນສ້າງເງື່ອນໄຂການກະ

ກຽມໃຫ້ແກ່ກອງປະຊຸມສະໄໝ
ສາມັນເທ່ືອທີ2ຂອງສພຂຊຸດ
ທີ II ທີ່ຈະໄດ້ໄຂຂຶ້ນໃນກາງ
ເດືອນມັງກອນ 2022  ທີ່ຈະ
ມາເຖິງນີ້.
 ກອງປະຊຸມເຝິກອົບ
ຮົມຄັ້ງນີ້, ເປັນວຽກງານທີ່ສຳ
ຄັນຕໍ່ ສສຂ, ຕົ້ນຕໍແມ່ນເພື່ອ
ໃຫ້ໄດ້ຮັບຮູ້ ແລະ ເຂົ້າໃຈຢ່າງ
ເລີກເຊິ່ງກ່ຽວກັບວຽກງານການ
ເງິນ-ງົບປະມານແລະວຽກງານ
ອື່ນໆ ທີ່ຕິດພັນ, ເພື່ອກ້າວໄປ
ເຖີງໃຫ້ບັນດາທ່ານຜູ້ແທນກະ
ກຽມມີຄຳເຫັນທ່ີຫລາກຫລາຍ

ຕ່ໍການພັດທະນາເສດຖະກິດ-
ສັງຄົມເວົ້າລວມ ເວົ້າສະເພາະ
ແມ່ນວຽກງານການເງິນ-ງົບປະ
ມານເຊິ່ງເນື້ອໃນດັ່ງກ່າວແມ່ນ
ພົວພັນກັບເນ້ືອໃນກອງປະຊຸມ
ສະໄໝສາມັນ ເທື່ອທີ 2 ຂອງ
ສພຂຊຸດທີIIແນໃສ່ເພື່ອຍົກ
ສູງການປະຕິບັດໜ້າທ່ີຂອງ ສສຂ
ໃນຖານະເປັນຕົວແທນປົກປ້ອງ
ສິດຜົນປະໂຫຍດຂອງລັດ ກໍຄື
ສິດ ແລະ ຜົນປະໂຫຍດຂອງ
ປະຊາຊົນ; ບັນດາເນື້ອໃນທີ່ໄດ້
ອົບຮົມລວມມີ:ຄວາມຮູ້ກ່ຽວ
ກັບພາລະບົດບາດ, ສິດ ແລະ
ໜ້າທ່ີວຽກງານອັນຕ້ົນຕໍຂອງພະ
ແນກການເງິນ ຫລື ວຽກງານ
ການເງິນ, ວຽກງານງົບປະມານ
ໂດຍສະເພາະການຄຸ້ມຄອງລາຍ
ຈ່າຍງົບປະມານ; ການຄຸ້ມຄອງ
ວຽກງານພາສີ, ການຄຸ້ມຄອງ
ວຽກງານສ່ວຍສາອາກອນແລະ
ການຄຸ້ມຄອງຄັງເງິນແຫ່ງຊາດ
ປະຈໍາແຂວງອີກດ້ວຍ.
(ນາງຄອນສະຫັວນເມກສະຫວັນ)

 (ສພຊ)ຕອນບ່າຍວັນ
ທີ 23 ທັນວາ 2021 ທີ່ຫ້ອງ
ປະຊຸມສະພາປະຊາຊົນແຂວງ
(ສພຂ)ຜົ້ງສາລີໄດ້ຈັດໃຫ້ມີພິ
ທີມອບ-ຮັບໜ້າທ່ີລະຫວ່າງປະ
ທານຄະນະກໍາການວັດທະນະ
ທໍາ-ສັງຄົມ ແລະ ບັນດາເຜົ່າ
(ຄວສຜ) ຜູ້ເກົ່າ ແລະ ຜູ້ໃໝ່
ໂດຍການເປັນປະທານຂອງທ່ານ
ທອງສີ ເສົາສຸລິພົມ ປະທານ
ສພຂ ຜົ້ງສາລີ; ມີບັນດາທ່ານ
ຄະນະປະຈໍາສະພາປະຊາຊົນ
ແຂວງ, ບັນດາຮອງປະທານຄະ
ນະກໍາມະການ; ຮອງເລຂາທິ
ການ ສພຂ ພ້ອມດ້ວຍພະນັກ
ງານ-ລັດຖະກອນພາຍໃນສພຂ
ເຂົ້າຮ່ວມ.
 ໃນພິທີ,ໄດ້ຮັບຟັງທ່ານ
ຄໍາຕຸ່ນວົງສາຮອງເລຂາທິການ
ສພຂ, ຜູ້ຊີ້ນໍາວຽກງານຈັດຕັ້ງ-
ກວດກາຜ່ານມະຕິກອງປະຊຸມ
ຄະນະປະຈໍາສະພາແຫ່ງຊາດ
ວ່າດ້ວຍການຍົກຍ້າຍສະມາຊິກ
ສະພາແຫ່ງຊາດ ໄປຮັບໜ້າທີ່
ໃໝ່ສະບັບເລກທີ233/ຄປຈ,
ລົງວັນທີ 29 ກັນຍາ 2021;
ມະຕິກອງປະຊຸມຄະນະປະຈໍາ
ສະພາປະຊາຊົນແຂວງວ່າດ້ວຍ
ການຍົກຍ້າຍສະມາຊິກສະພາ
ປະຊາຊົນແຂວງ ມາປະຈໍາການ
ຢູ່ສະພາປະຊາຊົນແຂວງສະບັບ
ເລກທີ208/ຄປຈຂ,ລົງວັນທີ
10ທັນວາ2021;ມະຕິກອງ
ປະຊຸມຄະນະປະຈໍາສະພາປະ
ຊາຊົນແຂວງວ່າດ້ວຍການຮັບ
ຮອງເອົາການສະເໜີແຕ່ງຕ້ັງກໍາ
ມະການປະຈໍາສະພາປະຊາຊົນ
ແຂວງ, ປະທານຄະນະກໍາມະ
ການວັດທະນະທໍາ-ສັງຄົມແລະ
ບັນດາເຜົ່າ,ສະບັບເລກທີ209/
ຄປຈຂ, ລົງວັນທີ 13 ທັນວາ
2021; ມະຕິກອງປະຊຸມຄະ
ນະປະຈໍາສະພາປະຊາຊົນແຂວງ
ວ່າດ້ວຍການແຕ່ງຕ້ັງກໍາມະການ
ປະຈໍາສະພາປະຊາຊົນແຂວງ,

ປະທານຄະນະກໍາມະການວັດ
ທະນະທໍາ-ສັງຄົມແລະບັນດາ
ເຜົ່າ, ສະບັບເລກທີ 210/
ຄປຈຂ, ລົງວັນທີ 13 ທັນວາ
2021; ຈາກນັ້ນ, ໄດ້ເຊັນບົດ
ບັນທຶກມອບ-ຮັບໜ້າທ່ີລະຫວ່າງ
ທ່ານ ອູ່ຄໍາ ຕຸລາພັນ ປະທານ
ຄວສຜຜູ້ເກົ່າແລະທ່ານສົມຈິດ
ລາວຈູ່ງປະທານຄວສຜຜູ້ໃໝ່.
 ໃນຕອນທ້າຍພິທີ, ຍັງ
ໄດ້ຮັບຟັງທ່ານ ທອງສີ ເສົາສຸລິ
ພົມ ໂອ້ລົມ ໂດຍທ່ານໄດ້ກ່າວ
ວ່າ: ເພື່ອຈັດຕັ້ງຜັນຂະຫຍາຍ
ບົດບັນທຶກກອງປະຊຸມຄະນະ
ປະຈໍາສະພາປະຊາຊົນແຂວງ
ກ່ຽວກັບການມອບ-ຮັບໜ້າທ່ີ
ລະຫວ່າງຜູ້ເກົ່າ ແລະ ຜູ້ໃໝ່
ໃຫ້ສໍາເລັດພາຍໃນທ້າຍເດືອນ
ທັນວາ2021.ດັ່ງນັ້ນ, ຈຶ່ງໄດ້
ຈັດໃຫ້ມີພິທີມອບ-ຮັບຕໍາແໜ່ງ
ປະທານຄວສຜລະຫວ່າງຜູ້ເກົ່າ
ກັບຜູ້ໃໝ່,ຈຸດປະສົງຕົ້ນຕໍຂອງ
ການຈັດຕ້ັງພິທີມອບ-ຮັບໜ້າທ່ີ
ຄັ້ງນີ້ ກໍເພື່ອເຮັດໃຫ້ການປະຕິ
ບັດໜ້າທ່ີວຽກງານດໍາເນີນໄປ
ດ້ວຍດີ, ຮັບປະກັນປະສິດທິ
ພາບ, ປະສິດຕິຜົນຂອງການຊີ້
ນໍາ-ນໍາພາແລະຈັດຕັ້ງປະຕິບັດ
ໜ້າທີ່ການເມືອງ ທີ່ໄດ້ຮັບການ
ມອບໝາຍໃຫ້ມີຜົນສໍາເລັດ,
ທັງຮັບປະກັນເຮັດໃຫ້ຜູ້ໃໝ່ສາ
ມາດເຄ່ືອນໄຫວປະຕິບັດໜ້າທ່ີ
ຕາມພາລະບົດບາດແລະຂອບ
ເຂດສິດໜ້າທີ່ ທີ່ໄດ້ກໍານົດໄວ້
ແລະ ທ່ານຍັງໄດ້ກ່າວຕື່ມອີກ
ວ່າ: ການແຕ່ງຕ້ັງຍົກຍ້າຍ, ສັບ
ປ່ຽນໜ້າທ່ີບ່ອນປະຈໍາການຂອງ
ພະນັກງານ ເປັນວຽກງານປົກ
ກະຕິ ແລະ ອີງໃສ່ຄວາມຮຽກ
ຮ້ອງຕ້ອງການໃນໜ້າທ່ີວຽກ
ງານໃນແຕ່ລະໄລຍະໃນລະບົບ
ການຈັດຕັ້ງພັກ-ລັດ ທີ່ເຄີຍ
ໄດ້ປະຕິບັດຜ່ານມານັບແຕ່ຂ້ັນ
ສູນກາງ,ຂ້ັນກະຊວງ,ຂ້ັນແຂວງ
ໃນທົ່ວປະເທດ ໃນນີ້; ສໍາຄັນ

ສຸດແມ່ນອີງໃສ່ການສ້າງແຜນ
ກໍານົດພະນັກງານ.ສະນັ້ນ,ພະ
ນັກງານໃນກົງຈັກການຈັດຕ້ັງ
ພັກ-ລັດ ຕ້ອງໄດ້ປະຕິບັດການ
ສັບປ່ຽນບ່ອນປະຈຳການ ຕາມ
ຄວາມຮຽກຮ້ອງຕ້ອງການຂອງ
ໜ້າທ່ີການເມືອງໃນແຕ່ລະໄລ
ຍະ ເຊິ່ງສອດຄ່ອງຕາມຫລັກ
ການລວມຂອງພັກທີ່ວ່າ: ພັກ
ແມ່ນຜູ້ກຳນົດແນວທາງນະໂຍ
ບາຍ ແລະ ທິດທາງໃຫຍ່ໆ
ກ່ຽວກັບການເຄ່ືອນໄຫວຂອງ
ອົງການອຳນາດລັດແລະອື່ນໆ.
ພ້ອມດຽວກັນນັ້ນພັກກໍ່ຍັງເປັນ
ຜູ້ເຮັດໜ້າທ່ີຈັດວາງສັບຊ້ອນ
ບັນດາພະນັກງານນຳພາຫລັກ
ແຫລ້ງ ຜູ້ທີ່ມີຄວາມຮູ້ຄວາມ
ສາມາດ ແລະ ຄຸນສົມບັດສິນ
ທຳປະຕິວັດເຂ້ົາໃນຕຳແໜ່ງງານ
ທ່ີສຳຄັນຂອງອົງການອຳນາດ
ລັດ. ທັງນີ້, ກໍເພື່ອເຮັດໃຫ້ອົງ
ການອຳນາດລັດເຮັດໜ້າທ່ີເພ່ືອ
ໃຫ້ການຄຸ້ມຄອງລັດ, ຄຸ້ມຄອງ
ເສດຖະກິດ-ສັງຄົມ ແລະ ໄດ້
ດຳເນີນຢ່າງມີປະສິດຕິພາບ;
ພ້ອມນັ້ນ, ທ່ານ ຍັງໄດ້ຮຽກ
ຮ້ອງ ແລະ ເນັ້ນບາງບັນຫາຕໍ່
ບັນດາທ່ານໃນຄະນະປະຈໍາສະ
ພາປະຊາຊົນແຂວງ, ຮອງປະ
ທານຄະນະກໍາມະການ, ຮອງ
ເລຂາທິການສະພາປະຊາຊົນ
ແຂວງ,ສະມາຊິກພັກ-ພະນັກ
ງານຫລັກແຫລ່ງ ຈະຕ້ອງໄດ້
ເພ່ີມທະວີຄວາມສາມັກຄີພາຍ
ໃນພັກໃຫ້ໜັກແໜ້ນກ່ວາເກົ່າ,
ຕ້ານແນວຄິດອັກຄະຕິ, ແບ່ງ
ພັກແຍກພວກ,ຈຸ້ມເຈື້ອພີ່ນ້ອງ,
ແນວຄິດປຽບທຽບຊັ່ງຊາ ແລະ
ຕຳນິສົ່ງຂ່າວດ້ວຍຄວາມຈິງໃຈ.
 ພ້ອມກັນນັ້ນ, ທ່ານ
ສົມຈິດລາວຈູ່ງປະທານຄວສຜ
ຜູ້ໃໝ່ ກໍໄດ້ຂຶ້ນກ່າວຮັບຄໍາໂອ
ວາດຈາກຄະນະນໍາຂອງສະພາ
ປະຊົນແຂວງ.
(ນາງສຸກສົມພອນແກ້ວແສງພະຈັນ)

 (ສພຊ)ວັນທີ23ທັນ
ວາ2021ໜ່ວຍພັກສະພາປະ
ຊາຊົນແຂວງ(ສພຂ)ສາລະວັນ
ໄດ້ຈັດກອງປະຊຸມປະເມີນກວດ
ກາຜົນການຈັດຕ້ັງປະຕິບັດໜ່ວຍ
ພັກປອດໃສ, ເຂັ້ມແຂງ, ໜັກ
ແໜ້ນ ປະຈຳປີ 2021 ແລະ
ທິດທາງແຜນການ ປະຈຳປີ
2022 ໂດຍການເປັນປະທານ
ຂອງສະຫາຍ ຂັນໄຊ ລັດຖະ
ເຮົ້າ ຄະນະປະຈໍາພັກແຂວງ,
ຮອງປະທານສະພາປະຊາຊົນ
ແຂວງສາລະວັນ; ມີສະຫາຍ
ນາງສູນໄຖໄຊຍະແສງກໍາມະ
ການພັກແຂວງ, ຮອງປະທານ
ສະພາປະຊາຊົນແຂວງສາລະ
ວັນ, ສະຫາຍ ສາຍສະໝອນ
ອິນທິເສນເລຂາໜ່ວຍພັກສພຂ,
ມີບັນດາສະຫາຍສະມາຊິກພັກ
ສົມບູນ-ສໍາຮອງແລະຕາງໜ້າຈາກ
ພາກສ່ວນທ່ີກ່ຽວຂ້ອງເຂ້ົາຮ່ວມ.
 ຜູ້ເຂ້ົາຮ່ວມໄດ້ຮັບຟັງ
ການຜ່ານມະຕິດໍາເນີນການກວດ
ກາ ແລະ ມະຕິຕົກລົງແຕ່ງຕັ້ງ
ຄະນະກວດກາໜ່ວຍພັກປອດ
ໃສ,ເຂ້ັມແຂງແລະໜັກແໜ້ນ,
ຜ່ານຄໍາສັ່ງເລກທີ 01ຂອງກົມ
ການເມືອງສູນກາງພັກ;ຄໍາແນະນໍາ
ຂອງຄະນໍາຈັດຕ້ັງສູນກາງພັກ
ເລກທີ 291 ກ່ຽວກັບການຈັດ

ຕ້ັງປະຕິບັດຄໍາສ່ັງຂອງກົມການ
ເມືອງສູນກາງພັກ ວ່າດ້ວຍການ
ເພ່ີມທະວີກໍ່ສ້າງໜ່ວຍພັກປອດ
ໃສ, ເຂັ້ມແຂງ, ໜັກແໜ້ນ;
ຈາກນ້ັນ,ສະຫາຍສາຍສະໝອນ
ອິນທິເສນໄດ້ຜ່ານບົດສະຫລຸບ
ກໍ່ສ້າງໜ່ວຍພັກປອດໃສ, ເຂັ້ມ
ແຂງ,ໜັກແໜ້ນປະຈໍາປີ2021
ແລະທິດທາງແຜນການປະຈໍາ
ປີ 2022 ໂດຍໄດ້ຍົກໃຫ້ເຫັນ
ດ້ານດີ,ຂໍ້ຄົງຄ້າງແລະບົດຮຽນ
ທີ່ຖອດຖອນໄດ້ ເປັນຕົ້ນດ້ານ
ການເມືອງຄະນະພັກໄດ້ຊ້ີນໍາ
ແລະ ຍົກສູງຄວາມສາມາດນໍາ

ພາສະມາຊິກພັກຮູ້ຫັນເອົາແນວ
ທາງຂອງພັກ,ກົດໝາຍຂອງລັດ
ໄປຈັດຕ້ັງຜັນຂະຫຍາຍເປັນ
ແຜນງານໂຄງການອັນລະອຽດ
ແທດເໝາະກັບໜ້າທ່ີການເມືອງ
ແລະເງ່ືອນໄຂຕົວຈິງຂອງໜ່ວຍ
ພັກ, ຕໍານິສົ່ງຂ່າວກໍ່ສ້າງຊ່ວຍ
ເຫລືອເຊິ່ງກັນແລະກັນ ຮັບປະ
ກັນໄດ້ຄວາມເປັນເອກະພາບສາ
ມັກຄີພາຍໃນພັກ,ຄະນະໜ່ວຍ
ພັກໄດ້ຍຶດໝັ້ນ ແລະ ປະຕິບັດ
ຢ່າງເຂ້ັມງວດຕາມ5ຫລັກການ,
3 ທິດນຳໃນການກໍ່ສ້າງ ແລະ
ປັບປຸງການຈັດ ຕັ້ງພັກໃຫ້ໜັກ

ແໜ້ນ, ເຂັ້ມແຂງ, ຮັບປະກັນ
ໄດ້ທາງດ້ານປະລິມານ ແລະ
ຄຸນນະພາບ,ຖືສຳຄັນແລະປະ
ຕິບັດລະບອບດຳເນີນຊີວິດການ
ເມືອງ, ປະຈຳເດືອນ, ປີ, ຢ່າງ
ເປັນປົກກະຕິ, ເອົາໃຈໃສ່ຫລັກ
ການລວມສູນປະຊາທິປະໄຕ
ເຮັດວຽກເປັນໝູ່ຄະນະບຸກຄົນ
ຮັບຜິດຊອບ, ປະຕິບັດນະໂຍ
ບາຍ ມະຕິ, ຄຳສັ່ງ, ຂໍ້ກຳນົດ,
ກົດລະບຽບແລະນິຕິກຳຕ່າງໆ
ຢ່າງເຂັ້ມງວດ ພ້ອມທັງໄດ້ຕີລາ
ຄາການຈັດປະເພດສຳຫລວດສະ
ມາຊິກພັກຕາມ5ມາດຖານຄື:
ດ້ານການເມືອງ, ດ້ານແນວຄິດ,
ການຈັດຕັ້ງ, ແບບແຜນການນຳ
ພາແລະດ້ານຄວາມຮັບຜິດຊອບ
ໃນໜ້າທີ່ການເມືອງ, ເຊິ່ງຜ່ານ
ການປະເມີນການຈັດຕ້ັງປະຕິ
ບັດໃນແຕ່ລະດ້ານສາມາດຈັດປະ
ເພດສະມາຊິກພັກແຂງ ຈຳນວນ
34ສະຫາຍຍິງ15ສະຫາຍ.
(ນາງຄັດສອນຮຸ່ງສະຫວ່າງ)



;aomu W&{W)}W!}@W@@ PHOUTHEN PASAXON 50jk; c]t dkog7njvows;0v’ltrkxt-k-qo0ahoc0;’

(ສພຊ)ວັນທີ21ທັນ
ວາ2021ຢູ່ທ່ີສະໂມສອນເມືອງ
ສົບເບົາແຂວງຫົວພັນ ໄດ້ເປີດ
ກອງປະຊຸມຄົບຄະນະກຳມະ
ການຍຸຕິທຳແລະປ້ອງກັນຊາດ-
ປ້ອງກັນຄວາມສະຫງົບ(ຄຍປປ)
ປະຈຳປີ 2021 ໂດຍການເປັນ
ປະທານຂອງທ່ານ ພັທ. ທອງ
ພັນພັດທະວົງປະທານຄຍປປ
ສະພາປະຊາຊົນແຂວງຫົວພັນ;
ເຂົ້າຮ່ວມໂດຍທ່ານ ສົມສັກ
ດອນຈານິດຮອງປະທານສພຂ

ງານຈຸດສຸມ ປິ 2022 ຂອງອົງ
ການໄອຍະການປະຊາຊົນແຂວງ
ແລະສານປະຊາຊົນແຂວງ; ຮັບ
ຟັງການລາຍງານຂອງກອງບັນ
ຊາການທະຫານແຂວງກ່ຽວກັບ
ສະພາບການຈັດຕ້ັງປະຕິບັດ
ວຽກງານປ້ອງກັນຊາດຢູ່ແຂວງ
ຫົວພັນໃນປີ2021;ບົດລາຍ
ງານຂອງກອງບັນຊາການປ້ອງ
ກັນຄວາມສະຫງົບແຂວງ ກ່ຽວ
ກັບວຽກງານການສະກັດກ້ັນ
ແລະແກໄ້ຂວຽກງານຢາເສບຕິດ

ຄຍປປທີ່ຍາດໄດ້ຜົນງານຫລາຍ
ດ້ານໃນໄລຍະ1ປີຜ່ານມາ;
ພ້ອມດຽວກັນນີ້, ທ່ານຍັງໄດ້
ເນັ້ນໜັກຕໍ່ ຄຍປປ ເປັນຕົ້ນນຳ
ເອົາຄຳຄິດເຫັນຂອງບັນດາທ່ານ
ຜູ້ແທນທັງໝົດ ເພື່ອນຳໄປປັບ
ປຸງດ້ານເ ນຶຶ້ືອໃນຂອງບົດສະ
ຫລຸບ, ຮ່າງບົດລາຍງານ ແລະ
ຮ່າງມະຕິທ່ີກອງປະຊຸມໄດ້ຮັບ
ຮອງເອົາໃຫ້ຄົບຖ້ວນ,ສົມບູນ;
ພ້ອມນັ້ນ, ຕ້ອງກຳແໜ້ນແນວ
ທາງນະໂຍບາຍຂອງພັກ, ລະ

ສານງານ ຮ່ວມກັບສະພາປະຊາ
ຊົນແຂວງໃຫ້ມີຄວາມຄ່ອງຕົວ
ສາມາດຍູ້ໜູນຊ່ວຍເຫລືອເຊ່ິງ
ກັນແລະກັນສືບຕໍ່ປັບປຸງບັນຫາ
ຂໍ້ຄົງຄ້າງໃນຄວາມຮັບຜິດຊອບ
ຂອງຕົນ ໃຫ້ມີການຫັນປ່ຽນດີ
ຂຶ້ນ; ເອົາໃຈໃສ່ຄົ້ນຄວ້າ ແລະ
ກຳນົດຫົວຂ້ໍການສ້າງນິຕິກຳໃຕ້
ກົດໝາຍໃນຂອບເຂດວຽກງານ
ຂອງຕົນ ທີ່ເຫັນວ່າມີຄວາມຈຳ
ເປັນ ແລະ ຮີບດ່ວນ ເພື່ອເປັນ
ບ່ອນອີງໃນການຈັດຕ້ັງປະຕິບັດ
ໜ້າທີ່ຕາມສິດ,ພາລະບົດບາດ
ໃຫ້ມີຜົນສຳເລັດແລະມີຄຸນນະ
ພາບດີຂຶ້ນ.
 ໃນວັນຕໍ່ມາ,ທີ່ສະໂມ
ສອນເມືອງສົບເບົາແຂວງຫົວພັນ
ຍັງໄດ້ເປິດກອງປະຊຸມຄົບຄະ
ນະຂອງຄະນະກຳມະການວັດ
ທະນະທຳ-ສັງຄົມແລະບັນດາ
ເຜົ່າ(ຄວສຜ)ສະພາປະຊາຊົນ
ແຂວງຫົວພັນພາຍໃຕ້ການເປັນ
ປະທານຂອງທ່ານ ສີຄຳ ບຸນມີ
ໄຊປະທານຄວສຜໂດຍການ
ເຂົ້າຮ່ວມຂອງທ່ານ ສົມສັກ
ດອນຈານິດຮອງປະທານສພຂ,
ມີບັນດາທ່ານຄະນະປະຈຳສະ
ພາປະຊົນແຂວງ, ຄະນະເລຂາ
ທິການສະພາປະຊາຊົນແຂວງ,
ສສຂ ທີ່ເປັນກຳມະການຂອງ
ຄວສຜ, ມີຫົວໜ້າ- ຮອງຫົວ
ໜ້າພະແນກການທ່ີກ່ຽວຂ້ອງ,
ອົງການຈັດຕ້ັງແນວລາວສ້າງ
ຊາດແຂວງ, ອົງການຈັດຕັ້ງມະ
ຫາຊົນ ຕະຫລອດຮອດວິຊາ
ການ ເຂົ້າຮ່ວມ 34 ທ່ານ ຍິງ
5ທ່ານ.
 ກອງປະຊຸມໄດ້ຮັບຟັງ
ການລາຍງານຮ່າງບົດສະຫລຸບ
ການເຄື່ອນໄຫວວຽກງານ ປະ
ຈຳປີ2021ແລະທິດທາງແຜນ
ການ ປະຈຳປີ 2022 ຂອງ
ຄວສຜ ສະພາປະຊາຊົນແຂວງ
ຫົວພັນ, ແຜນການເຄື່ອນໄຫວ
ວຽກງານ5ປີ(2021-2025)
ຂອງຄວສຜແລະຮັບຟັງການ
ລາຍງານການຈັດຕ້ັງປະຕິບັດ
ວຽກງານ1ປີຜ່ານມາໂດຍສັງ
ເຂບ ຈາກພະແນກຖະແຫລງ
ຂ່າວວັດທະນະທຳແລະທ່ອງ
ທ່ຽວ, ພະແນກແຮງງານ ແລະ
ສະຫວັດດີການສັງຄົມ, ພະ
ແນກສາທາລະນະສຸກ,ພະແນກ
ພາຍໃນ,ພະແນກສຶກສາທິການ
ແລະ ກິລາແຂວງຫົວພັນ, ອົງ
ການແນວລາວສ້າງຊາດ ເພື່ອ
ເປັນຂ້ໍມູນພ້ືນຖານນຳເຂ້ົາພິຈາ
ລະນາຢູ່ໃນກອງປະຊຸມສະໄໝ
ສາມັນເທື່ອທີ2ຂອງສະພາປະ
ຊາຊົນແຂວງຫົວພັນ ຊຸດທີ II 

ທ່ີຈະເປີດຂ້ຶນໃນເດືອນມງັກອນ
2022.ຈາກນັ້ນ,ບັນດາຜູ້ແທນ
ກອງປະຊຸມໄດ້ປະກອບຄຳຄິດ
ເຫັນໃສ່ຮ່າງບົດສະຫລຸບ ແລະ
ບົດລາຍງານຂອງຄະນະກຳມະ
ການແລະບັນດາພະແນກການ
ທ່ີກ່ຽວຂ້ອງຢ່າງກົງໄປກົງມາ
ໂດຍສະເພາະແມ່ນວຽກງານສາ
ທາລະນະສຸກ,ວຽກງານສຶກສາ,

ວຽກງານແຮງງານ ແລະ ສະ
ຫັວດດີການສັງຄົມ ກ່ຽວກັບ
ນະໂຍບາຍໃຫ້ແກ່ຜູ້ທ່ີມີຄຸນງາມ
ຄວາມດີຕໍ່ປະເທດຊາດ ແລະ
ວຽກງານອື່ນໆ.

ຕອນທ້າຍກອງປະຊຸມ,
ຍັງໄດ້ຮັບຟັງການໂອ້ລົມຂອງ
ທ່ານສົມສັກດອນຈານິດທ່ານ
ໄດ້ສະແດງຄວາມຍ້ອງຍໍຊົມ
ເຊີຍບັນດາພາກສ່ວນທີ່ໄດ້ລາຍ
ງານຕໍ່ກອງປະຊຸມຄັ້ງນີ້ ດ້ວຍ
ຄວາມຮັບຜິດຊອບສູງ ໃນການ
ປະຕິບັດພາລະບົດບາດຂອງຕົນ,
ສາມາດຍາດໄດ້ຜົນງານຫລາຍ
ດ້ານໂດຍສະເພາະແມ່ນຄວສຜ;
ພ້ອມນັ້ນ, ຍັງໄດ້ເນັ້ນໜັກຕໍ່
ຄວສຜ ໃຫ້ນຳເອົາຄຳຄິດເຫັນ
ຂອງບັນດາທ່ານຜູ້ແທນກອງປະ

ຄະນະກຳມະການຍຸຕິທຳແລະປ້ອງກັນຊາດ-ປ້ອງກັນຄວາມສະຫງົບ ຄະນະກຳມະການວັດທະນະທຳ-ສັງຄົມແລະບັນດາເຜົ່າ

ບັດໜ້າທີ່ຕາມສິດ, ພາລະບົດ
ບາດ ທີ່ໄດ້ກຳນົດໄວ້ໃນກົດ
ໝາຍ ໂດຍສະເພາະແມ່ນແຜນ
ການ5ປີ,ປະຈຳປີຂອງສະພາ
ປະຊາຊົນແຂວງແລະຂອງຄະ
ນະກຳມະການໃຫ້ບັນລຸຜົນສຳ
ເລັດຕາມຄາດໝາຍ;  ເອົາໃຈ
ໃສ່ຍົກສູງຄຸນນະພາບໃນການ
ຕິດຕາມກວດກາຕໍ່ກັບການຈັດ
ຕັ້ງລັດຖະທຳມະນູນ,ກົດໝາຍ,
ມະຕິກອງປະຊຸມສະພາປະຊາ
ຊົນແຂວງ, ນິຕິກຳໃຕ້ກົດໝາຍ
ແລະ ອື່ນໆໃຫ້ຖືກຕ້ອງສອດ
ຄ່ອງຕາມລະບຽບກົດໝາຍ;
ພ້ອມນີ້, ທ່ານຍັງໄດ້ຮຽກຮ້ອງ
ມາຍັງບັນດາພາກສ່ວນກ່ຽວ
ຂ້ອງຂອງແຂວງ ເອົາໃຈໃສ່ປັບ
ປຸງກົນໄກການປະສານງານ

ຂອງທ່ານເຈົ້າແຂວງ ວ່າດ້ວຍ
ການຈັດງານລ້ຽງ, ງານດອງ,
ງານບຸນປະເພນີ, ງານບາສີສູ່ຂວັນ
ຢູ່ແຂວງຫົວພັນ ເພື່ອເປັນບ່ອນ
ອີງໃນການຈັດຕ້ັງປະຕິບັດໜ້າ
ທ່ີວິຊາສະເພາະໃນຂະແໜງການ
ຂອງຕົນໃຫ້ມີຜົນສຳເລັດຕາມ
ແຜນການວາງໄວ້.

ພ້ອມນັ້ນ, ໃນວັນທີ
23 ທັນວາ 2021 ຢູ່ທີ່ສະໂມ
ສອນເມືອງສົບເບົາ ຍັງມີກອງ
ປະຊຸມຄົບຄະນະກຳມະການ
ເສດຖະກິດ, ແຜນການ ແລະ
ການເງິນ (ຄສຜງ) ສະພາປະ
ຊາຊົນແຂວງຫົວພັນ ປະຈຳປີ
2021 ພາຍໃຕ້ການເປັນປະ
ທານຂອງທ່ານແທງວິໄລພອນ
ປະທານຄສຜງ;ເຂົ້າຮ່ວມແລະ

ຄະນະກຳມະການວັດທະນະທຳ-ສັງຄົມແລະບັນດາເຜົ່າ

ຄະນະກຳມະການຍຸຕິທຳແລະປ້ອງກັນຊາດ-ປ້ອງກັນຄວາມສະຫງົບ

ຫົວພັນ, ມີບັນດາທ່ານຄະນະ
ປະຈຳສະພາປະຊາຊົນແຂວງ,
ຄະນະເລຂາທິການ, ສະມາຊິກ
ສະພາປະຊາຊົນແຂວງ (ສສຂ)
ທີ່ເປັນກຳມະການຂອງຄຍປປ,
ມີຫົວໜ້າ-ຮອງຫົວໜ້າກອງບັນ
ຊາການປ້ອງກັນຊາດ-ປ້ອງກັນ
ຄວາມສະຫງົບແຂວງ, ສານປະ
ຊາຊົນແຂວງ, ອົງການໄອຍະ
ການປະຊາຊົນແຂວງ,ພະແນກ
ການຍຸຕິທຳແຂວງ ຕະຫລອດ
ຮອດພະນັກງານວິຊາການເຂ້ົາ
ຮ່ວມທັງໝົດ24ທ່ານ.
 ວາລະກອງປະຊຸມ,ໄດ້
ຮັບຟັງການຜ່ານຮ່າງບົດສະຫລຸບ
ການເຄື່ອນໄຫວວຽກງານ ປະ
ຈຳປີ2021ແລະວຽກງານຈຸດ
ສຸມ ປີ 2022 ຂອງ ຄຍປປ;
ຮ່າງແຜນການເຄ່ືອນໄຫວວຽກ
ງານ 5 ປີ ( 2021-2025)
ຂອງຄຍປປ;ຮ່າງບົດລາຍງານ
ການເຄື່ອນໄຫວວຽກງານ ປະ
ຈຳປີ2021ແລະທິດທາງວຽກ

ຢູ່ແຂວງຫົວພັນ ໃນປີ 2021
ພ້ອມທັງຮັບຟັງການຜ່ານຮ່າງ
ມະຕິວ່າດ້ວຍການຮັບຮອງເອົາ
ບົດສະຫລຸບການເຄ່ືອນໄຫວ
ວຽກງານປະຈະປີ2021ແລະ
ວຽກງານຈຸດສຸມປີ2022ຂອງ
ຄຍປປ ເພື່ອເປັນຂໍ້ມູນພື້ນຖານ
ນຳເຂົ້າພິຈາລະນາຢູ່ໃນກອງປະ
ຊູມສະໄໝສາມັນເທື່ອທີ 2
ຂອງສະພາປະຊາຊົນແຂວງຫົວ
ພັນຊຸດທີ II.ຈາກນັ້ນ,ຜູ້ແທນ
ເຂ້ົາຮ່ວມກອງປະຊຸມໄດ້ພ້ອມ
ກັນປະກອບຄຳຄິດເຫັນຢ່າງກົງ
ໄປກົງມາ ພາວະວິໄສ ໃສ່ຮ່າງ
ບົດສະຫລຸບ,ທິດທາງແຜນການ
ແລະຮ່າງບົດລາຍງານຂອງພາກ
ສ່ວນກ່ຽວຂ້ອງ ໃຫ້ມີເນື້ອໃນ
ຄົບຖ້ວນ, ສົມບູນ ແລະ ສາ
ມາດຈັດຕັ້ງປະຕິບັດໄດ້.
 ຕອນທ້າຍ,ທ່ານສົມ
ສັກ ດອນຈານິດ ໄດ້ມີຄຳເຫັນ
ໂອລົມຕໍ່ກອງປະຊຸມ ທ່ານໄດ້
ສະແດງຄວາມຍ້ອງຍໍຊົມເຊິຍຕ່ໍ

ບຽບກົດໝາຍຂອງລັດ, ສືບຕໍ່
ປັບປຸງແບບແຜນວິທີການເຮັດ
ວຽກໃຫ້ມີວິທະຍາສາດ; ເອົາ
ໃຈໃສ່ປັບປຸງກົນໄກການປະ
ສານງານກັບພາກສ່ວນທ່ີກ່ຽວ
ຂ້ອງໃຫ້ມີຄວາມກົມກຽວກັນ;
ເພ່ີມທະວີຄວາມສາມັກຄີພາຍ
ໃນໃຫ້ໜັກແໜ້ນ, ພາຍນອກ
ກ້ວາງຂວາງ ຊ່ວຍເຫລືອເຊິ່ງ
ກັນແລະກັນ ບົນພື້ນຖານລະ
ບຽບຫລັກການ;ເອົາໃຈໃສ່ຈັດ
ຕ້ັງປະຕິບັດໜ້າທ່ີຕາມພາລະບົດ
ບາດ,ສິດແລະໜ້າທີ່ໄດ້ກຳນົດ
ໄວ້ໃນກົດໝາຍແລະແຜນການ
5ປີ,ປະຈຳປີຂອງສພຂແລະ
ຂອງຄະນະກຳມະການໃຫ້ບັນລຸ
ຜົນສຳເລັດຕາມຄາດໝາຍ;ສືບ
ຕ່ໍປັບປຸງກົງຈັກທ່ີເປັນເສນາທິ
ການໃຫ້ມີຄວາມໜັກແໜ້ນ,
ເຂັ້ມແຂງ; ພ້ອມດຽວກັນນີ້,
ທ່ານຍັງໄດ້ຮຽກຮ້ອງໃຫ້ບັນດາ
ພາກສ່ວນກ່ຽວຂ້ອງຂອງແຂວງ
ເອົາໃຈໃສ່ປັບປຸງກົນໄກການປະ

ຊຸມທັງໝົດ ເພື່ອນຳໄປປັບປຸງ
ເນື້ອໃນຂອງບົດສະຫລຸບ, ຮ່າງ
ບົດລາຍງານແລະຮ່າງມະຕິໃຫ້
ຄົບຖ້ວນ, ສົມບູນ ແລະ ສາ
ມາດຈັດຕັ້ງປະຕິບັດໄດ້ທັງຕ້ອງ
ກຳແໜ້ນແນວທາງນະໂຍບາຍ
ຂອງພກັ,ລະບຽບກດົໝາຍຂອງ
ລັດ,ສືບຕໍ່ປັບປຸງແບບແຜນວິທີ
ການເຮັດວຽກໃຫ້ມີວິທະຍາ
ສາດ; ເອົາໃຈໃສ່ປັບປຸງກົນໄກ
ການປະສານງານກັບພາກສ່ວນ
ທີ່ກ່ຽວຂ້ອງ ໃຫ້ມີຄວາມກົມ
ກຽວກັນ; ເພີ່ມທະວີຄວາມສາ
ມັກຄີພາຍໃນໃຫ້ໜັກແໜ້ນ,
ພາຍນອກກ້ວາງຂວາງ ຊ່ວຍ
ເຫລືອເຊິ່ງກັນແລະກັນ ບົນ
ພ້ືນຖານເຄົາລົບລະບຽບຫລັກ
ການ; ເອົາໃຈໃສ່ຈັດຕັ້ງປະຕິ

ຮ່ວມກັບສະພາປະຊາຊົນແຂວງ
ໃຫ້ມີຄວາມຄ່ອງຕົວ, ອຳນວຍ
ຄວາມສະດວກໃຫ້ສສຂປະຕິ
ບັດພາລະບົດບາດດ້ານການຕິດ
ຕາມກວດກາໃຫ້ມີຜົນສຳເລັດ
ຮັບປະກັນດ້ານຄຸນນະພາບ
ໂດຍສະເພາະແມ່ນ ຢູ່ຂັ້ນເມືອງ
ເປັນຕ້້ົນການຕິດຕາມກວດກາ
ປົກກະຕິ, ການຕິດຕາມກວດ
ກາ ຕາມວຽກງານຕົວຈີງ; ເອົາ
ໃຈໃສ່ຄົ້ນຄວ້າແລະກຳນົດຫົວ
ຂໍ້ການສ້າງນິຕິກຳໃຕ້ກົດໝາຍ
ໃນຂອບເຂດວຽກງານຂອງຕົນ
ທີ່ເຫັນວ່າມີຄວາມຈຳເປັນແລະ
ຮີບດ່ວນ ພ້ອມທັງປະເມີນຄືນ
ບັນດານິຕິກຳທ່ີໄດ້ຮັບຮອງໄປ
ນັ້ນ ມີຄວາມສອດຄ່ອງຄືແນວ
ໃດໂດຍສະເພາະແມ່ນຂໍ້ຕົກລົງ

ຊີ້ນຳກອງປະຊຸມຄັ້ງນີ້, ໂດຍ
ແມ່ນທ່ານສົມສັກດອນຈານິດ
ຮອງປະທານ ສພຂ; ມີບັນດາ
ທ່ານຄະນະປະຈຳ, ສະມາຊິກ
ສະພາປະຊາຊົນແຂວງທີ່ສັງກັດ
ຢູ່ໃນຄະນະກຳມະການ, ມີຫົວ
ໜ້າ-ຮອງຫົວໜ້າພະແນກການ
ທີ່ກ່ຽວຂ້ອງ, ອົງການກວດກາ
ລັດແຂວງ, ອົງການທຽບເທົ່າ
ແລະ ບັນດາສາຂາທະນາຄານ
ຕະຫລອດຮອດວິຊາການ ຂອງ
ຄະນະກຳມະການເຂົ້າຮ່ວມທັງ
ໝົດ ທ່ານ 51 ທ່ານ ຍິງ 9
ທ່ານ ເພື່ອຕີລາຄາຜົນງານການ
ເຄື່ອນໄຫວຂອງຄສຜງໃນໄລ
ຍະຜ່ານມາ ແລະກໍານົດທິດທາງ
ແຜນການໃນຕໍ່ໜ້າອີກດ້ວຍ.
(ນາງປຸ້ຍນິຕາເພັງມີໄຊ)

ຄະນະກຳມະການເສດຖະກິດ,ແຜນການແລະການເງິນຄະນະກຳມະການເສດຖະກິດ,ແຜນການແລະການເງິນ

f ປີໃໝ່ໃຈຕ້ອງກ້າ	 	 	 	 	 ຫັນປ່ຽນໂຕເອງ

ຂັນແຂ່ງກັບໂຕເອງ	 	 	 	 	 ເບິ່ງຕົນເອງໄດ້

ອັນໃດເປັນຈຸດດ້ອຍ	 	 	 	 	 ຕ້ອງປັບປຸງເສີມແຕ່ງ

ອັນໃດດີຕ້ອງຮູ້	 	 	 	 	 ເປັນທຶນສູ້ຕໍ່ໄປ

f ປີໃໝ່ເຮັດໃຫ້ໄດ້	 	 	 	 	 ປ່ຽນແປງໃໝ່ຕົນເອງ

ຈຸດທີ່ມັນພາເສຍ	 	 	 	 	 ເຂ່ຍຫາຈຸດດ້ອຍ

ຄ່ອຍໆເສາະສອຍຖິ້ມ	 	 	 	 ຄັນວາງປະຄືນອາດີດ

ໄຊຊະນະເກີດຂຶ້ນ	 	 	 	 	 ຖ້າເຮົາກ້າປ່ຽນແປງ

f ປ່ຽນແປງໃໝ່ເທົ່ານັ້ນ	 	 	 	 ຈະຊີ້ສ່ອງທາງເດີນ

ແບບວິທີຄວາມຄິດ	 	 	 	 	 ຕ້ອງໃໝ່ຊອນແທນຊ້ອນ

ການກະທຳຄົງພ້ອມ	 	 	 	 	 ເອກະພາບປ່ຽນແປງໃໝ່

ຕ້ອງເຮັດຢ່າງຮອບດ້ານ	 	 	 	 ຢ່າປະມ້ຽນສິ່ງບໍ່ດີ

f ກ້າບຸກແກ້ຂອດຄ້າງ	 	 	 	 ຂັງຢູ່ໃນຕົວ

ໃຫ້ເກີດມີຄຸນທຳ	 	 	 	 	 ເຫລື່ອມງຳໃຈໄດ້

ຈະກາຍເປັນຜົນໃຫ້	 	 	 	 	 ເຮົາເດີນໄປຄ່ອງ

ຈະບໍ່ຄາຂອດຄ້າງ	 	 	 	 	 ຍ້ອນຄົງຄ້າງຂອດຄຸງ	ຫັ້ນນາ!

#	ຊຽງເອງ
5

ໝາກນອດ	ເປັນໝາກໄມ້ພື້ນ
ບ້ານຊະນິດໜ່ຶງທ່ີມີເອກກະລັກສະ
ເພາະໂຕ	 ແລະ	 ມີລົດຊາດສົ້ມ	 ພຽງ
ແຕ່ຕື່ມນໍ້າຕານ	 ຫລື	 ເກືອເລັກນ້ອຍ	
ກໍຈະກາຍເປັນອາຫານເພ່ືືອສຸຂະພາບ
ໃນທັນທີ	 ແຕ່ມີໃຜຮູ້ບໍວ່າ	 ໝາກສີ
ມ່ວງໆນ້ີຊ່ວຍໃຫ້ສຸຂະພາບດີແນວໃດ
ແດ່?	 ມື້ນີ້,	 ເຮົາມີ	 6	 ປະໂຫຍດດີໆ	
ມານຳສະເໜີໃຫ້ແກ່ບັນດາທ່ານໄດ້ຮັບ
ຮູ້ນຳກັນ.
	 1.	ນອນຫລັບສະບາຍ:	ເຖິງ
ວ່າເວລາກິນຈະມີລົດສ້ົມຈົນຕາຫຍ້ີກໍ
ຕາມ	 ແຕ່	ເວລານອນ	ກໍ	ຊ່ວຍ	ໃຫ້	ນອນ
	ຫລັບ		ດີ	ໄດ້ເຊັ່ນດຽວ	ກັນ	 ເພາະໝາກ
ນອດອຸດົມໄປດ້ວຍສານເຊລາໂທນິນ	
ທ່ີເປັນຮໍໂມນແຫ່ງຄວາມສະຫງົບ	
ຊ່ວຍຄວບຄຸມອາລົມໄປຈົນເຖິງຊ່ວຍ

#	ສາວແວ່ນ

ໃຫ້ນອນຫລັບສະບາຍ	ລວມທັງຊ່ວຍ
ຫລຸດຄວາມຄຽດ,	 ໂສກເສົ້າ	 ແລະ	
ເບົາຫົວລົງ.
	 2.	ດູແລດວງຕາ:	ໝາກນອດ
ມີສານຟາໂວນອຍ	 ເຊັ່ນເບຕາແຄໂລ
ທີນລວມເຖິງວິຕາມິນເອ	 ທີ່ຊ່ວຍກໍາ
ຈັດອະນຸມູນອິດສະຫລະ	 ທີ່ເປັນສາ
ເຫດຂອງຄວາມແກ່	 ແລະ	 ຜິວຍ່ອນ
ຍານ		ລວມທັງຊ່ວຍບໍາລຸງສາຍຕາ	ແລະ	
ປ້ອງກັນຄວາມເສຍຫາຍຂອງເຊວ	
	 3.	 ໄກມະເຮັງ:	 ວິຕາມິນເອ	
ນອກຈາກຈະຊ່ວຍບຳລຸງສາຍຕາແລ້ວ	
ຍັງຫລຸດຄວາມສ່ຽງຂອງມະເຮັງປອດ	
ແລະ	ໂຜ້ງປາກນຳອີກ.
	 4.	 ຊ່ວຍໃນການຂັບຖ່າຍ:
ໝາກນອດມີເສັ້ນໃຍຫລາຍ	ຊ່ວຍໃຫ້
ການຂັບຖ່າຍສະດວກ,	 ຊ່ວຍໃຫ້ຮູບ

ຮ່າງດີ	ແລະ	ອີ່ມທ້ອງ.
	 5.	 ປ້ອງ	ກັນ	ພະ	ຍາດ:	 ໃນ
ໝາກນອດມີວິຕາມິນຊີຫລາຍ	 ເຊິ່ງ
ເປັນໂຕຊ່ວຍສຳຄັນໃນການສ້າງລະ
ບົບພູມຄຸ້ມກັນໃນຮ່າງກາຍ	 ໂດຍນັກ
ວິທະຍາສາດໄດ້ ຄ້ົນຄວ້າແລ້ວວ່າ	
ໝາກນອດ	 100	 ກຣາມ	 ບັນຈຸມີວິ
ຕາມິນຊີ	36%	ເຊິ່ງພຽງພໍກັບຄວາມ
ຕ້ອງການຂອງຮ່າງກາຍໃນແຕ່ຕໍ່ມື້.
	 6.	 ຊ່ວຍໃຫ້ກະດູກແຂງແຮງ:
ໝາກນອດປະກອບດ້ວຍທາດແຄວ
ຊຽມ	 ແລະ	 ຟອດຟໍລາດ	 ທີ່ເປັນຕົວ
ຊ່ວຍສຳຄັນໃນການບໍາລຸງກະດູກ	ຊ່ວຍ
ປ້ອງກັນພະຍາດກະດູກຜ່ອຍ	 ແລະ	
ກະດູກຫັກງ່າຍ.
ຂໍ້ມູນຈາກ:	www.sanook.com

	 ຄວາ	ມທຸກຍາກ	ໃນ	ສປປລາວ	
	ແມ່ນ	ບັນຫາ	ທີ່	ສະຫລັບຊັບຊ້ອນ		ແລະ	
ສາມາດ	ເບ່ິງ	ໄດ້	ຈາກ	ຫລາຍ	ແງ່	ມຸມ	
ໂດຍສະເພາະ	ໃນ	ຄອບຄົວ	ທ່ີ	ໄດ້	ຮັບ	
ຄວາມທຸກ	ທໍ	ລະ	ມານ	ຈາກ	ຄວາມ	ໂຊກ
	ຮ້າຍ	ຫລື	ມີ	ຄວາມ		ຮັ່ງມີ	ໜ້ອຍ	ກວ່າໝູ່	
ໃນ	ຊຸມ	ຊົນ	ໃດ	ໜຶ່ງ	 ສະ	ນັ້ນ,	 ຈຶ່ງ	ຖື		ໄດ້	
ວ່າຄວາມ	ທຸກ	ຍາກ	ຂັ້ນ	ຄົວ	ເຮືອນ			ແມ່ນ
ມີ	ຄວາມ	ສຳຄັນ	ຫລາຍ	ໃນ	ການ	ກຳນົດ	
ມາດຕະຖານ	 	ເພື່ອ		ປະ	ເມີນ	ຜົນ	ຄວາມ
ທຸກ	ຍາກ	ໃນ	ລະດັບ	ຂ້ັນ	ເມືອງ	ສ່ວນ	ຂ້ັນ
	ບ້ານ	ແມ່ນ	ຂ້ັນ	ຂອງ	ການ	ວັດ	ແທກ	ສະ
ຫວັດດີ	ການ		ແລະ	ກໍ	ແມ່ນ	ຂັ້ນ	ທີ່	ຄວນ
	ຈະ	ມີ	ລະບົບ	ຕາ	ໜ່າງ	ຊ່ວຍ	ເຫລືອ	ເພ່ືອ	
ທົດ	ແທນ	ສ່ິງ	ຂາດ	ເຂີນ	ໃນ	ການ	ດຳລົງ	ຊີ
ວິດ	ຂອງ	ປະຊາຊົນ	ພາຍ	ໃນ	ບ້ານ.
	 ຄວາມທຸກຍາກ		ຢູ່	ໃນ	ວັດທະ
ນະທຳ	ລາວ	ໄດ້	ມີ	ການ	ສຶກສາ	ຄ້ົນຄວ້າ	
ໃນ	ທຸກ	ດ້ານ	ສຳລັບ	ການວາງ	ແຜນ	ງານ	
ຂອງ	ຂະ	ແໜງ	ການ	ຕ່າງໆ	ໃນ	ການ	ລຶບ
ລ້າງ	ຄວາມທຸກ	ຍາກຂັ້ນ	ພື້ນຖານ,	ການ
ປັບປຸງ	ຊີວິດ	ການ	ເປັນ	ຢູ່	ໃຫ້	ດີ	ຂ້ຶນ	ນ້ັນ			
ໄດ້	ຖືກກຳນົດ	ໄວ້	ໃນ	ຖະ	ແຫລ	ງການ
	ສະບັບ	ຕ່າງໆທ່ີ	ພົວພັນ	ເຖິງ	ການ	ກຳນົດ
	ວິທີ	ທາງ	ຍຸດ	ທະ	ສາດ	ໃນ	ການ	ລຶບລ້າງ	

ຄວາມທຸກ	ຍາກ;	ດ້ວຍ	ສາ	ເຫດ	ນີ້,	ລັດ
ຖະບານ	ຈ່ຶງ		ເ ນ້ັນ	ໜັກ	ໃສ່	ການ	ປັບ
ປຸ ງ 	ຊີ ວິດ 	ກ ານ 	ເ ປັນ 	ຢູ່ 	ໃ ຫ້ 	ດີ 	ຂ້ຶ ນ		
ໂດຍ	ສຸມ	ໃສ່	ປະຊາຊົນ	ເປັນ	ໃຈ	ກາງ
	ແລະ	 ການ	ພັດທະນາ	ແບບ	ມີ	ສ່ວນ	

ຮ່ວມ;	ສາ	ເຫດ	ເຫລົ່ານີ້,	ຍັງ		ແມ່ນ	ທັດ
ສະນະ	ໃນ	ທາງ	ບວກ		ແລະ	ມີ	ການ	ປຸກ
ລະດົມ	ທົ່ວ	ສັງຄົມ	 ລວມທັງ	ທຸກ	ພາກ
ສ່ວນ	ຂອງ	ສັງຄົມ	 	ແລະ	 ບໍ່	ໄດ້	ຈຳກັດ
	ສະ	ເພາະ	ແຕ່	ຜູ້	ທີ່	ຖື	ວ່າ	ທຸກ.

	 ໃນ	ການ	ວັດ	ເ	ເທ	ກ	 	ແລະ	 ວິ	
ໄຈຄວາມທຸກ	ຍາກ	 ມີ	ຫລາຍ	ວິທີການ
	ເຊ່ັນ:	ການ	ນຳ	ໃຊ້	ເສ້ັນ	ສະແດງຄວາມທຸກ	
ຍາກ	,	ການ	ປະ	ເມີນ	ຜົນ	ຄວາມທຸກ	ຍາກ
	ແບບ	ມີ	ສ່ວນ	ຮ່ວມ,	ຕົວ	ຊ້ີ	ບອກ	ຄວາມບ່ໍ	

ໝັ້ນຄົງ	ໃນ	ການ	ດຳລົງ	ຊີວິດ		ແລະ	ຕົວ
	ຊ້ີ	ບອກ	ຄວາມທຸກ	ຍາກ	ຂອງ	ມະນຸດ;	
ການ	ວັດ	ແທກ	ຄວາມທຸກ	ຍາກ	ຢູ່	ສປປ
ລາວ	 	ແມ່ນ	ຢູ່	ໃນ	ຂັ້ນ	ເລີ່	ມຕົ້ນ	 ການ	ວິ	
ໄຈ	ຄວາມທຸກ	ຍາກ	ໃນ	 ສປປລາວ		
ແມ່ນ	ອີງ	ໃສ່	ການ	ສຳ	ຫລວດ	ການ	ໃຊ້	
ຈ່າຍ		ແລະ	ການ	ຊົມ	ໃຊ້	ຂອງ	ຄົວ	ເຮືອນ	
(ສຊຊລ)	 	ເປັນ	ຕົ້ນຕໍ	 	ເຊິ່ງທຸກໆ	5	ປີ
	ໃດ	 	ແມ່ນ	ໄດ້	ມີ	ການ	ສຳ	ຫລວດ	ເທື່ອ	
ໜຶ່ງ	 	ໂດຍ	ເລີ່	ມ	ແຕ່	ປີ	 1992-1993			
ເປັນ	ຕົ້ນ	ມາ.
	 	ເພ່ືອ	ວັດ	ແທກ	ຄວາມທຸກ	ຍາກ	
ໃນ	 ສປປລາວ	 	ໄດ້	ມີ	ການ	ນຳ	ໃຊ້	ການ
	ວັດ	ແທກ	ດ້ວຍ	ປະລິມານ	ກໍ	ຄື	ການວັດ
	ແທກ	ດ້ວຍ	ຄຸນ	ນະພາ	ບ;	 ການ	ວັດ	
ແທກ	ດ້ວຍ	ປະລິ	ມານ	 		ແມ່ນ	ໝາກຜົນ	
ຂອງ	ຄວາມ	ພະຍາຍາມ	ຮ່ວມລະຫວ່າງ
	ສູນ	ສະຖິຕິ	ຂອງ	ປະ	ເທດ	ຊູ	ແອັດ,	 ທະ
ນາຄານ	ພັດທະນາ	ອາຊີ	 	ແລະ	 ທະນາ
ຄານ	ໂລກ	 ບັນດາ	ການ	ສຳ	ຫລວດ	ການ	
ຊົມ	ໃຊ້	 	ແລະ	 	ໃຊ້	ຈ່າຍ	ຂອງ	ຄົວ	ເຮືອນ	
	ໄດ້	ຕອບ	ສະໜອງຂໍ້	ມູນ	ໃຫ້	ເພື່ອ	ການ	ວິ
	ໄຈດັ່ງກ່າວ;	ການ	ວິ	ໄຈ	ຄວາມທຸກ	ຍາກ
	ດ້ານ	ຄຸນນະພາບ	ຢູ່	 ສປປລາວ	 	ແມ່ນ	
ເລີ່	ມ	ແຕ່	ປີ	 1997	 	ເປັນ	ຕົ້ນ	ມາ	 	ໂດຍ	
ອີງ	ໃສ່	ເຕັກນິກ	ທາງ	ດ້ານການ	ປະ	ເມີນ	
ຜົນ	ຄວາມທຸກ	ຍາກ	ແບບ	ວ່ອງ	ໄວ	 	ເຊິ່ງ
	ແມ່ນ	ຄະນະ	ກຳມະການ	ແຜນການ	
ແຫ່ງ	ລັດ	ເປັນ	ຜູ້	ພັດທະນາ	ຂຶ້ນ,	 ການ
	ປະ	ເມີນ	ຜົນ	ຄວາມທຸກ	ຍາກ	ແບບ	

ວ່ອງ	ໄວ	ນີ້	ໄດ້	ຖືກ	ນຳ	ໄປ	ປະຕິບັດ	ື	 	ໄປ	
ຄຽງຄູ່	ກັບ	ການ	ຈັດ	ກອງ	ປະຊຸມ	ສຳ	ມະ	
ນາ	ເ ພ່ືອ	ປຶກສາ	ຫາລື	ກັບ	ທ້ອງ	ຖ່ິນ		
ກ່ຽວກັບ	ຄວາມທຸກ	ຍາກ;	 ຂໍ້	ມູນ	
ຂ່າວສານ	ທີ່	ເກັບ	ມາ	 	ໄດ້	ມີ	ບົດບາດ	ສຳ
ຄັນ	ຢ່າງ	ຍ່ິງ	ໃນ	ການ	ກະກຽມ	ແຜນ	ດຳ	
ເນີນ	ງານ	ເພ່ືອ	ຫລຸດຜ່ອນ	ຄວາມທຸກ
	ຍາກ	ແຫ່ງ	ຊາດ.
	 ການ	ວິ	ໄຈ	ຄວາມທຸກ	ຍາກ	
ທາງ	ດ້ານ	ຄຸນ	ນະພາ	ບ	ໄດ້	ເລ່ີ	ມຈາກ	ການ	
ປຽບທຽບກັບ	ວິທີ	ການ	ປະ	ເມີນ	ຄວາມ
ທຸກ	ຍາກ	ແບບ	ມີສ່ວນ	ຮ່ວມ	 	ໃນ	ປີ	
2000		ໂດ	ຍ	ເນັ້ນ	ໜັກ	ໃສ່	ສາ	ເຫດ		ແລະ	
ຄວາ	ມ	ເຊ່ືອ	ຖື	ກ່ຽວກັບ	ຄວາມທຸກ	ຍາກ
	ຂອງ	ປະຊາຊົນ	ບັນດາ	ເຜົ່າ;	 ການ	ວິ	ໄຈ	
ຄວາມທຸກ	ຍາກ	ແບບ	ມີ	ສ່ວນ	ຮ່ວມ	ໄດ້	
ບັນທຶກ	ບົດຮຽນ	 	ແລະ	 ຄວາມ	ເປັນ
ຫ່ວງ	ເປັນ	ໄຍຕ່າງໆຂອງ	ປະຊາຊ	ົນ		ເພື່ອ
	ໃຫ້	ສາມາດ	ກຳນົດ	 	ແລະ	 	ເລີ່	ມຊອກ	
ວິທີ	ທາງ	ຫລຸດຜ່ອນ	ຄວາມທຸກ	ຍາກ	
ສ່ິງ	ເຫລ່ົາ	ນ້ີ	ໄດ້	ມີ	ການ	ປະສົມ	ປະສານ
	ຂໍ້	ມູນ	ກ່ຽວກັບ	ຄວາມທຸກ	ຍາກ	 	ເຊັ່ນ:	
ຂໍ້	ມູນ	ສະຖິຕິ,	ວັດ	ທະນະ	ທຳ,	ມະນຸດ	
ວິທະຍາ,		 ສະ	ຖາ	ບັນ,	 	ເສດຖະກິດ		
ແລະອື່	ນໆ	 ກັບ	ຄວາມ	ເຂົ້າ	ໃຈ	ໃນ	ທັດ
ສະນະ	ຂອງ	ປະ	ຊາ	ຊົນ	ຜູ້	ທຸກ	ຍາກ.
	 (ຄັດ	ຈາກ	ປ້ື	ມຍຸດ	ທະ	ສາດ		
ເພື່ອ	ການ	ເຕີບ	ໂຕ		ແລະ	ລຶບລ້າງ	ຄວາມ
ທຸກ	ຍາກ	ແຫ່ງ	ຊາດ	 ສະບັບ	ເດືອນ	ມິຖຸ
ນາ	2005).

#	ຜູ້ອື່ນ

 15. ເຂດອຸດສາຫະກຳ ໝາຍເຖິງເຂດທີ່ລັດຖະບານກໍານົດ 

ໃຫ້ເປັນເຂດອຸດສາຫະກໍາ, ປຸງແຕ່ງຜະລິດຕະພັນອຸດສາຫະກຳ, ສະ 

ໜອງການບໍລິການໃຫ້ອຸດສາຫະກຳປຸງແຕ່ງ ເພື່ອສ້າງໃຫ້ເປັນນິຄົມ

ອຸດສາຫະກຳ ດ້ວຍການພັດທະ ນາພື້ນຖານໂຄງລ່າງທີ່ເໝາະສົມ 

ເພື່ອຮອງຮັບການລົງທຶນ, ເນື້ອທີ່ອາດຈະບໍ່ກວ້າງເທົ່າກັບເຂດເສດ

ຖະກິດພິເສດ;

 16. ເຂດການຜະລິດເພື່ອສົ່ງອອກ ໝາຍເຖິງເຂດທີ່ລັດຖະ

ບານກໍານົດໃຫ້ເປັນເຂດການລົງທຶນດ້ານການຜະລິດ, ການປຸງແຕ່ງ

ສິນຄ້າ ແລະ ການບໍລິການ ເພື່ອສົ່ງອອກ.

 ກົດໝາຍວ່າດ້ວຍການສົ່ງເສີມການລົງທຶນ

ສາທາລະນະລັດ ປະຊາທິປະໄຕ ປະຊາຊົນລາວ
ສັນຕິພາບ ເອກະລາດ ປະຊາທິປະໄຕ ເອກະພາບ ວັດທະນະຖາວອນ

ສະພາແຫ່ງຊາດ        ເລກທີ   01  /ສພຊ
                       ນະຄອນຫຼວງວຽງຈັນ, ວັນທີ 7 ສິງຫາ 2021

ກົດໝາຍວ່າດ້ວຍ
ການປັບປຸງບາງມາດຕາຂອງກົດໝາຍກ່ຽວກັບສ່ວຍສາອາກອນ

ມາດຕາ 1 ຈຸດປະສົງ
ກົດໝາຍສະບັບນີ້ ກໍານົດເນື້ອໃນການປັບປຸງບາງມາດຕາຂອງກົດ

ໝາຍວ່າດ້ວຍການຄຸ້ມຄອງສ່ວຍສາອາ ກອນ, ກົດໝາຍວ່າດ້ວຍອາກອນມູນ
ຄ່າເພີ່ມ, ກົດໝາຍວ່າດ້ວຍອາກອນລາຍໄດ້, ກົດໝາຍວ່າດ້ວຍອາກອນຊົມ ໃຊ້  
ເພື່ອໃຫ້ມີຄວາມເປັນເອກະພາບ, ລວມສູນ, ມີປະສິດທິພາບ ແລະ ປະສິດທິຜົນ, 
ຊຸກຍູ້ ສົ່ງເສີມ ໃຫ້ນິຕິບຸກ ຄົນ ແລະ ການຈັດຕັ້ງ ປະຕິບັດພັນທະອາກອນຕ່າງໆ
ເຂົ້າງ ົບປະມານແຫ່ງລັດ ໃຫ້ຖືກຕ້ອງ, ຄົບຖ້ວນ, ໂປ່ງໃສ ແລະ ຍຸຕິທໍາ ປະກອບ
ສ່ວນເຂົ້າໃນການພັດທະນາເສດຖະກິດ-ສັງຄົມຂອງຊາດ.
ມາດຕາ 2 ການປັບປຸງເນື້ອໃນຂອງກົດໝາຍ

ເນື້ອໃນຂອງແຕ່ລະກົດໝາຍທີ່ປັບປຸງ ມີ ດັ່ງນີ້:
I. ກົດໝາຍວ່າດ້ວຍການຄຸ້ມຄອງສ່ວຍສາອາກອນ 

ມາດຕາ 32 ກໍານົດເວລາການມອບອາກອນ
ກໍານົດເວລາການມອບອາກອນ ໃຫ້ປະຕິບັດ ດັ່ງນີ້:
1. ການນາໍເຂ້ົາສນິຄາ້ ໃຫ້ມອບອາກອນ ໃນເວລາແຈງ້ເສຍພາສຂີາເຂ້ົາຢູ່

ດ່ານບ່ອນນໍາເຂົ້າສິນຄ້າ, ຢູ່ທະນາຄານທີ່ມີບັນຊີຂອງຄັງເງິນແຫ່ງຊາດ ຫຼື ຢູ່ຄັງ
ເງິນແຫ່ງຊາດ ຕາມການຄິດໄລ່ຂອງເຈົ້າໜ້າທີ່ພາສີ ຫຼື ໃຫ້ມອບອາກອນໃນເວ
ລາມີການສະໜອງສິນຄ້າ ຢູ່ພາຍໃນປະເທດ ຕາມລະບຽບການທີ່ລັດຖະບານ
ກໍານົດ; 

2. ອາກອນມູນຄ່າເພີ່ມ, ອາກອນຊົມໃຊ້ ສໍາລັບການຜະລິດ,  ການສະ
ໜອງສິນ ຄ້າ ແລະ ບໍລິການ ຢູ່ພາຍໃນປະເທດ, ອາກອນລາຍໄດ້ຈາກເງິນເດືອນ 
ຫຼື ຄ່າແຮງງານ ໃຫ້ມອບເປັນເດືອນ ບໍ່ໃຫ້ກາຍວັນທີ 20 ຂອງເດືອນຖັດໄປ;

3. ອາກອນລາຍໄດ້ຈາກເງິນປັນຜົນກໍາໄລ ໃຫ້ປະຕິບັດຕາມແຕ່ລະກໍ
ລະນີ ດັ່ງນີ້: 

- ກໍລະນີ ມີການຕົກລົງແບ່ງປັນຜົນກໍາໄລ ໃຫ້ມອບພາຍຫຼັງມີບົດບັນ
ທຶກກອງປະຊຸມຜູ້ຖືີຮຸ້ນ ພາຍໃນເວລາ ສິບຫ້າວັນ ລັດຖະການ;

- ກໍລະນີ ມີການຕົກລົງບໍ່ແບ່ງປັນຜົນກຳໄລ ຕ້ອງໄດ້ແຈ້ງຕໍ່ເຈົ້າໜ້າທີ່
ສ່ວຍສາອາກອນ ພາຍໃນເວລາ ສິບຫ້າວັນ ລັດຖະການ ນັບແຕ່ວັນມີບົດບັນ
ທຶກກອງປະຊຸມ;

- ກໍລະນີ ບໍ່ໄດ້ແຈ້ງຕໍ່ເຈົ້າໜ້າທີ່ສ່ວຍສາອາກອນ ກ່ຽວກັບການບໍ່ເປີດ
ກອງປະຊຸມຜູ້ຖືຮຸ້ນ ຫຼື ຂາຮຸ້ນ ຫຼື ບໍ່ແຈ້ງການແບ່ງປັນຜົນກໍາໄລ ກ່ອນວັນທີ 30 
ມິຖຸນາ ຂອງປີ ຖັດໄປ ເຈົ້າໜ້າທີ່ສ່ວຍສາອາກອນ ສາມາດຄິດໄລ່ໃຫ້ເສຍອາ

ໂດຍອີງຕາມການລາຍງານ
ຂ່າວວ່າ:ທ່ານດຣ.ໄບຣອັນໂມນາ
ແຮນ ເຊິ່ງເປັນໝໍປະຈຳລັດຖະສະພາ
ຂອງສະຫະລັດອາເມລິກາ ໄດ້ກ່າວ
ໃນວັນຈັນທີ3ມັງກອນ2022ວ່າ:
ຈຳນວນຜູ້ຕິດເຊ້ືອພະຍາດໂຄວິດ-19
ໃນສະພາສູງທັງໝົດຂອງສະຫະລັດ
ອາເມລິກາ ໄດ້ກະໂດດຂຶ້ນໃນລະດັບ
ທີ່ບໍ່ເຄີຍມີມາກ່ອນ ໂດຍອັດຕາການ
ຕິດເຊື້ອໃນຮອບ7ວັນໃນລັດຖະສະ
ພາເພີ່ມຂຶ້ນເປັນ 13%ຈາກພຽງແຕ່
1%ໃນທ້າຍເດືອນພະຈິກ.

ທັງນີ້, ທ່ານ ດຣ. ໄບຣອັນ
ໂມນາແຮນ ໄດ້ແຈ້ງຕໍ່ສະມາຊິກລັດ
ຖະສະພາແລະເຈົ້າໜ້າທີ່ໃນຈົດໝາຍ
ສະບັບລົງວັນທີ 3ມັງກອນນີ້ວ່າ: ຜູ້
ທີ່ຕິດເຊື້ອພະຍາດດັ່ງກ່າວສ່ວນໃຫຍ່
ຢູ່ໃນລັດຖະສະພາແມ່ນຜູ້ທ່ີໄດ້ຮັບ
ການສັກຢາວັກຊີນແລ້ວ ເຊິ່ງອີງຕາມ
ພື້ນຖານຕົວຢ່າງໃນວັນທີ15ທັນວາ
ຜ່ານມາ,ປະມານ61%ແມ່ນກໍລະ
ນີຜູ້ຕິດເຊ້ືອສາຍພັນໂອໄມຄຣອນ
ແລະ38%ຂອງສາຍພັນເດວຕ້າ.

ຂ້ໍມູນຈາກຈົດໝາຍຂອງ
ທ່ານດຣ.ໄບຣອັນໂມນາແຮນໄດ້
ເປີດເຜີຍວ່າ:ປະມານ65%ຂອງກໍ
ລະນີຜູ້ຕິດເຊື້ອໂຄວິດ-19ໃນລັດຖະ
ສະພາແມ່ນມີການສະແດງອາການຕິດ
ເຊື້ອ, ສ່ວນຜູ້ຕິດເຊື້ອທີ່ຍັງເຫລືອໄດ້
ກວດພົບວ່າມີຜົນເປັນບວກແຕ່ບ່ໍສະ
ແດງອາການຂອງພະຍາດ.

ມີການລາຍງານຂ່າວ ໃຫ້ຮູ້
ວ່າ: ເມື່ອປະມານ 5:30 ໂມງຂອງ
ວັນທີ2ມັງກອນ2022ຕາມເວລາ
ທ້ອງຖິ່ນໃນອາຟຣິກາໃຕ້ ໄດ້ເກີດໄຟ
ໄໝ້ອາຄານສ່ວນໜ່ຶງຂອງລັດຖະສະ
ພາໃນເມືອງເຄັບທາວເຊິ່ງເປັນເມືອງ
ຫລວງຂອງຝ່າຍນິຕິບັນຍັດຂອງປະ
ເທດອາຟຣິກາໃຕ້ ໂດຍໂຄສົກຂອງ
ສຳນັກງານບໍລິການເຫດສຸກເສີນຂອງ
ເມືອງເຄັບທາວ ກ່າວວ່າ: ຫລັງຄາ
ເຮືອນຂອງອາຄານລັດຖະສະພາໄດ້
ຖືກໄຟໄໝ້, ມີຄວັນສີດຳຂຶ້ນສູ່ທ້ອງ
ຟ້າ ແລະ ອາຄານສະພານິຕິບັນຍັດກໍ
ເກີດໄຟໄໝ້ເຊັ່ນດຽວກັນ.

ໃນເບື້ອງຕົ້ນ, ເຈົ້າໜ້າທີ່ດັບ
ເພີງໄດ້ລະດົມກຳລັງເຂ້ົາໄປດັບມອດ
ໄຟທ່ີກຳລັງລຸກຂ້ຶນເພ່ືອປ້ອງກັນຄວາມ
ເສຍຫາຍຂອງຕຶກອາຄານທ່ີໄດ້ເລ່ີມມີ

# ນາກ ເມືອງ ມະ ໂນ

# ທະ ນາ ກອນ ປັນ ນະ ວົງ

ສະພາສູງສະຫະລັດອາເມລິ
ກາມີກຳນົດທ່ີຈະດຳເນີນການຄືນ
ໃໝ່ໃນວັນຈັນຜ່ານມາ ຫລັງຈາກ
ວັນພັກປີໃໝ່ສາກົນ ແຕ່ວ່າເປັນການ
ປະຊຸມພຽງເວລາສັ້ນໆເທົ່ານັ້ນ ເນື່ອງ
ຈາກລົມພາຍຸຫິມະ ເຊິ່ງເຮັດໃຫ້ຈຸດ
ກວດພະຍາດໂຄວິດ-19 ຂອງລັດ
ຖະສະພາຕ້ອງປິດໄວກວ່າປົກກະຕິ.

ທ່ານ ດຣ. ໄບຣອັນ ໂມນາ
ແຮນ ບໍ່ໄດ້ແນະນໍາໃຫ້ມີການປ່ຽນ
ແປງຂ້ໍກຳນົດເດີມທ່ີມີໃນປັດຈຸບັນສໍາ
ລັບການໃສ່ຜ້າອັດປາກ-ດັງໃນອາຄານ
ລັດຖະສະພາ; ຢ່າງໃດກໍຕາມ, ທ່ານ
ໄດ້ແນະນໍາໃຫ້ສະມາຊິກລັດຖະສະພາ
ແລະ ພະນັກງານໃສ່ຜ້າອັດປາກ-ດັງ
ທາງການແພດ ແທນທີ່ຈະເປັນຜ້າອັດ
ປາກ-ດັງແບບຜ້າ.

ພ້ອມນັ້ນ, ທ່ານຍັງໄດ້ຮຽກ

ຮ້ອງໃຫ້ສຳນັກງານຄະນະກໍາມະການ
ຕ່າງໆ ແລະໜ່ວຍງານຕ່າງໆຂອງສະ
ພາສູງພິຈາລະນາການດໍາເນີນງານ
ແລະ ການນໍາໃຊ້ຮູບແບບການເຮັດ
ວຽກທາງໄກຂັ້ນສູງ ເພື່ອຫລຸດຜ່ອນ
ການປະຊຸມແບບໃບໜ້າຕໍ່ໜ້າ ແລະ
ກິດຈະກໍາໃນສຳນັກງານ.

ປັດຈຸບັນສະຫະລັດອາເມລິ
ກາກໍາລັງປະສົບກັບການລະບາດຂອງ
ສາຍພນັໂອໄມຄຣອນຢາ່ງກວາ້ງຂວາງ
ເຮັດໃຫ້ຈໍານວນຜູ້ຕິດເຊ້ືອທັງໝົດ
ໃນປະເທດໄດ້ກ້າວຂ້ຶນສູ່ລະດັບປະ
ຫວັດການ, ໂຮງຮຽນນັບພັນແຫ່ງໃນ
ປະເທດຈ່ຶງຕັດສິນໃຈເລ່ືອນຊ້ັນຮຽນ
ໃນອາທິດນ້ີຫລັງຈາກວັນພັກປີໃໝ່ຫລື
ປ່ຽນໄປຮຽນຜ່ານລະບົບທາງໄກແທນ.

ແຫລ່ງຂ່າວ:Reuters

ຮອຍແຕກຕາມຝາ, ສ່ວນສາເຫດ
ແລະ ສາເຫດຂອງໄຟໄໝ້ຍັງຢູ່ໃນຂັ້ນ
ຕອນການສືບສວນ.

ມາໃນວັນທີ 3 ມັງກອນ,
ໄດ້ມີລາຍງານໃຫ້ຮູ້ຕື່ມວ່າໄດ້ເກີດໄຟ
ໄໝ້ເຮືອນລັດຖະສະພາຢູ່ເມືອງເຄັບ
ທາວໃນອາຟຣິກາໃຕ້ເກີດຂຶ້ນຊ້ຳອີກ
ຄັ້ງ ເຊິ່ງເຈົ້າໜ້າທີ່ດັບເພີງໄດ້ພະຍາ
ຍາມຄວບຄຸມໄຟທ່ີໄໝ້ຫລັງຄາຂອງ
ລັດຖະສະພາດັ່ງກ່າວ ເຊິ່ງຄັ້ງທີສອງ
ໂຊກດີທີ່ບໍ່ມີໃຜໄດ້ຮັບບາດເຈັບແລະ
ເສຍຊີວິດຍ້ອນເຫດການໄຟໄໝ້
ດັ່ງກ່າວ.

ກ່ອນໜ້ານີ້, ເຈົ້າໜ້າທີ່ໄດ້
ກ່າວເຕືອນເຖິງຄວາມເປັນໄປໄດ້ທ່ີຈະ
ເກີດໄຟໄໝ້ອີກ ເນື່ອງຈາກວ່າອາຄານ
ດັ່ງກ່າວ ປົກຄຸມດ້ວຍພື້ນໄມ້ ແລະ
ພົມປູພື້ນ ໂດຍເຈົ້າໜ້າທີ່ຄາດວ່າລົມ

ຈະເປັນປັດໄຈຕ້ົນຕໍໃນການເກີດໄຟ
ໄໝ້ຄືນໃໝ່.

ຢ່າງໃດກໍຕາມ, ເຈົ້າໜ້າທີ່ຕຳ
ຫລວດສາມາດຈັບຜູ້ຕ້ອງສົງໄສຄົນ
ໜຶ່ງ ທັງຕັ້ງຂໍ້ຫາກັບຊາຍຄົນນີ້ໃນຂໍ້
ຫາວາງເພີງ, ບຸກລຸກ ແລະ ໂຈລະກຳ
ເຊ່ິງຊາຍຄົນດ່ັງກ່າວມີກຳນົດຂ້ຶນສານ
ໃນວັນອັງຄານນີ້.

ອາຄານໃນເມືອງເຄັບທາວ
ປະກອບດ້ວຍ 3 ສ່ວນ ລວມທັງອາ
ຄານດັ້ງເດີມທີ່ມີອາຍຸເກົ່າແກ່138ປີ
ສ້າງຂຶ້ນແຕ່ປີ 1884; ສ່ວນອາຄານ
ໃໝ່ 2 ຫລັງທ່ີສ້າງຂຶ້ນໃນປີ 1920
ແລະ ອາຄານສະພານິຕິບັນຍັດສ້າງ
ຂຶ້ນໃນປີ1980.

ແຫລ່ງຂ່າວ:BBC


